1 CORINTIOS 1:1 i 1 CORINTIOS 1:3

Ner Cart Co' Mque' Pab Ye's
Loo Meéen Co' Nqueltaa Loo Con
Che'n Diox Le'n Ciuda Corint

[

Tré' ndlu' le' Pab ngue que' ye's loo men co
nqueltaa loo con che'n Diox le'n ciuda Corint.
1Daa, Pab, nac thib mbi' co' mblo lée Diox no co'
mcui Diox par gac daa thib mbi' co' hue' di's che'n
Jesucrist. Mtel' Diox daa xal gunee lezo' Diox.
Ryop nu' Sost co' ndxac hues na' por con che'n
Crist, nu' ngue nii Diox loo gu' par nedre' loo ye's
co' mzinloo gu' ndxe'. 2Ngue que'en ye's ndxe'loo
gu', gu' co' thidte nqueltaa par mbez gu' Diox, gu'
co'nzobanle'n ciuda Corint. Ngue niinloo gu': Gu'
nac men co' nac che'npe' Diox por thidte nqueltaa
gu'loo Crist Jesus. Por con che'n Crist, con'angurez
Diox gu' no mblo lée Diox gu' le' gu' ante cue ban
loo Diox por ngoc gu' mén co' ngro xa'pe'looryethe
con' co' nac con che'n xab izlyo' con ryete men co'
nzo ban dib athu loo izlyo', mén co' mbez Diox por
lée che'n Tad Jesucrist na'. Tad Jesucrist nac Tad
na'. No nac Tad Jesucrist Tad ména, ne. 3 Ndlyazen
le' Diox xud na' no Tad Jesucrist na' tolo li anggac
con' ndacloo gu'. Ndlyazen, ne, angli Diox no Tad
Jesucrist na' le' gu' nagal yo lezo' loo Diox no cue
ban gu' rye nda gu' no rye ndye'th gu' lath xtaa gu'.

Tre' ndlu’ con che'n con' ndac co' ndxac loo men
por con che'n Jesucrist.

4Toloque' mbezen loo Diox: Diox quix U', Diox,
por con che'n gu' tac Diox ndli angndxac con' ndac
loo gu'. Con' ndac co' ndxac loo gu'a, ndxaca por
con che'n Crist Jesus. > Diox mbli ley' gu' axta
plothe tac thidte nac gu' con Jesucrist par non gu'
no nanee gu' con' co' nac con' licpe' no par ndxac
gu'lu' gu'loo ménnota' gu' cuent con che'n co' nac
licpe' loo men. ¢ Cona, ngue niin loo gu' loo ye's
ndxe'": Di's co' nde teele' nda' mén cuent loo gu' no
nde'thmendi'saloo gu' con che'n Jesucrist, ngola's
gu' di'sa por mbli gu' cuent licpe' nac di'sa. 7 No
por ngola'spe’ gu' loo Crist, yende cho con' ndxac
falt loo gu' con che'n con' co' angngro' lezo' Diox
angndli Diox loo men co' ndxela's lath nzi bed gu'
no lathnzi queelezo' gu' zin huiz no gac huiz co'se’
yi'th xi Tad Jesucrist na'. 8 Tad Jesucrist na' tolo li
nee gu' loo con che'n Tad Jesucrist axta co'se’ gac
huiz yu'loo Tad Jesucrist na' loo men par gaca loo
gu' yende chd mén quexu' que' fals loo gu' huiza.
9 Diox lique' ryethe con' mcabgon Diox li Diox loo
men. Por cona, yub Diox mblo lee gu' no mcui Diox
gu' par thidte gac che'n gu'ryethe co'nac che'n Tad
Jesucrist na' co' nac xgan'pe' Diox.

Men co' nqueltaa loo con che'n Diox ngoc chop
ned mén.

10 Per nalle' fia'ben 100 gu' no co'xen loo gu', meén
huesen por leée Tad Jesucrist na": Ndlyazen thidte
gac gu', no thidte i gu' xtuuz, no thidte yoo lezo'
gu' par ten' gu' con che'n Tad Jesucrist na'. No
indlyasten gac rol gu' loo c6n che'n Tad Jesucrist
na'. Ndxe'leque', ndlyazen thidte queltaa gu' no
thidte gac yéc gu' no thidte gaclezo' gu' par ten' gu'

thidte con'le'n lezo' gu'loo con che'n Tad Jesucrist
na'. 11 Taandxe' ngue niin loo gu', mén huesen, tac
men co' nac men guliz Cloé mda' cuent loon le' gu'
ngyoo lath xtaa gu'. 12 Di's co' mda' meén guliz Cloé
cuent loon con che'n gu' nac le' gu' mbez loo xtaa
gu': Thib ned gu' nda' lad che'n Pab, co' nac daa.
Tedib ned gu' na, mbez loo xtaa gu'le’ gu' nda'lad
che'n Apol. Tedib ned gu' na, mbez loo xtaa gu' le’
gu' nda' lad che'n Pedr. Tedib ned gu' na, mbez
loo xtaa gu'le' gu' nda' lad che'n Crist. 13 ;X4 mod
nac cona? ¢Ché' ngue li gu' cuent le' Crist fiibe' loo
ndxepte gu' no maste, ca'? Yende xaa. Yende mod
gaca tataa loo Crist, ey. ¢Ché' ngue li gu' cuent le'
daa, co' nac Pab, mquée loo cruz por con che'n gu',
ca'? Yende mod gaca tataa, ne. O ¢ché' ngue li gu'
cuent ngoc bautizar gu' por lée daa, co' nac Pab,
ca'? Ne' ne' yen mod gaca tataa, ne. jMaa yob yéc
gu' na, men Corint! 14 Mbezen Diox quix U', Diox,
loo Diox le' daa ne'nglide bautizar nec thib gu'.
Ante mblin bautizar chopte mén no maste, co' nac
Crisp no Gay. 15 No por cona, nec thib gu' fiee loon
le' gu' ngoc bautizar por daa, co' nac Pab. 16 Ante
nte' lezon le' daa mbli bautizar men guliz Estef,
ne. Per ne'tyede lezon ché' nzore' cho mas meén co’
mblin bautizar. 17 Ne'ntel'te Crist daa par mxo'f
zin'en zin' par lin bautizar men. Ndxe'leque’, mtel'
Cristdaa par gon yalban conche'ndi'sndac co'nac
che'n Diox par lya' men loo con' ryes thidtene. Per

ne'ndaden cuent con che'ndi'sndacxalnacdi's co'
nde'f di's ndxac tin' mén par ne'gabte men anxle'

nac ryethe con' no yende con ntac ryethe con' co'
ngoc loo Crist co'se’' mque' men Crist loo cruz.

Crist ndxap ryethe con’ roo con' xén co' nac
che'npe’ yub Diox la's nii Crist no la's ya' Crist. No
ndxdc Crist ryethe con’ co' ndxdc Diox.

18 Per meén co' nau' yéc no men co' nau' loo co'
nac leque mén co' nzi tee lux loo DioX, co' nee
di's, meén co' tith ryo xa' loo con che'n Diox par
tyactii mena thidtene yiloa, meéna mbez le' mén co'
ngo yalban c6n che'n x4 mod no cén che'n chonon
mque' men Crist loo cruz nquée mbii yéc. Per loo
meén co' mblyd'le' loo con' ryes, co' nee di's nac na’,
loo meéna con che'n yalbana nac co' nda' cuent con

che'n con' roo con' xén co' nzo la's nii Diox no co'
nzola'sya' Diox. 19Tac di's co' ndub loo libr co' nac

xti's Diox mbez:
Daa li le' mén co' nde'f di's ndxac yende con
ntac co' ndxac ména. No lin yende con ntac xtuuz
men co' ndli mena Xtuuz.

20 ;ch6 sirv ndli mbez mén co' ndxdc, no mén
c0' nac maistr, no mén co' noo Noo ncaa cuent con
che'n chol di's co' nac che'n izlyo' ndxe', a'? Pues,
rye co' ndxdc men che'n izlyo' ndxeé', Diox mbli
ngocrye co' ndxdc meénaxal con' co'yende chojuis.
No mbli Diox ngoc meéna xal men co' nquée mbii
yéc 1loo cén che'n Diox. 21 Diox co' thidte ndxdc
nanee con ndli Diox, Diox mbli no ne'nda'de Diox
lugar le' men che'n izlyo' ta' cuent con che'n Diox
ante por con' co' ngo men cuent ndxadc men no
mté'th men co' nac con' che'npe’ izlyo' ndxé'. Mas
quee lezo' Diox nteld' Diox mén co' ngop yalxla's
loo Diox1oo con'ryes ante por mbin mén con che'n
di's ndac che'n Diox, mastale' mden' mén co' nde'f
di's ndxac cén che'n izlyo' ndxé' le' mén co' ngo
yalban con che'n di's ndac che'n Crist nquée mbii

yéc co'se’ ngo mena yalban.

22 Naneeque' na' no nda'que' na' cuent le' meéen
nacion Israel ndlya's ala fuerzlinu' chol yalguzye'
par alithe hui' ména ndxac yalguzye'loo ména. No
naneeque'na'nonda'que' na' cuentle' mennacion
Grieg na, ndlya'sque’ mena gon meéna no tolo fiee
meéna cOn che'n chol con' cub co' nac co' ndli meén
Xtluz par mds tolo gac meén nacion Grieg. 23 Per
ndxe'leque’, nu' ngo yalban con che'n di's ndac
con che'n xa mod no c6n che'n chonon mque' meéen

Crist loo cruz. No co'se' ndxon mén nacion Israel
con che'n di's ndac ndxe', ale nden' mena ngoc

nguaal con' nac di'sa ndyac meéna. Le' loo meén co'
inacte meén nacion Israel na, ndyac mena le' con
che'n Crist co' ndxo yalban loo mén nac xal di's
co' ndyoodi's thib mén co' nquée mbii yéc. 24 Per
loo men co’ mbrez Diox no co' mblec Diox no co'
mblo lée Diox par yila's ména loo Diox por con
che'n Jesucrist, que nac ména mén nacion Israel,
que nac mena men co' inacte meén nacion Israel,
loo meéna Crist nac xa' co' fiibe'pe' loo ryethe con'
por con che'n con' roo con' xén co' nzo la's nii Diox
no co' nzo la's ya' Diox. No mbli Diox thidtene
ndxdac Crist ryethe con' co' ndxdcpe' Diox. 25 Tac
ryethe con' co' mbez mén nac con che'n Diox co'
mxo'f zin' Diox loo Crist, mén co' nziri' loo izlyo'
ndli cuent yende cho juis con'a. Per ndxe'leque’,
zin' co' mxo'f zin' Diox loo Crist nac co' ndlu' loo
men le' Diox axta arid ndxdc tin'. No co'se' ndli
zin' Diox thib con' co' iflaade li zin' Diox, ncaba thib
con' mas con' roo con' xen leque chol con' co' ndxac
chol mén li men. 26 Per hui' gu' nexa, mén huesen
por con che'n Crist: Fta' gu' cuent co' huenleque'



1 CORINTIOS 1:27 Vi 1 CORINTIOS 1:31

le' Diox ngurez gu' no mblo xa'le' Diox gu' mastale'
ndxepte gu'nac men co' ndxadc xal ndlimen co' nac
chen izlyo' ndxé' cuent ndxac mén. Ne' ne' inac
gu' men co' ndxap huax con' roo con' Xén la's nii
gu'no la'sya' gu'. Ne'ne'inac gu' mén co' nde bin
co' nxyo'f lee nxyo'f xti's lath gu'. 27 Ndxe'leque',
Dioxngue cuimeén co' nacmenlad yox, co'nacmen
prob, co' nac mén co' thidtene yende con mté'th
co'se' ngua mena scuel, par yoo mena loo con che'n
Diox. Le' sya, tataa mod tethon Diox men che'n
izlyo' co'nde'fdi's ndxac. Nongue cui Diox mén co'
ifiaade nzo fuerz par tethon Diox men che'n izlyo'
co' ndli cuent anze'f ntac ména tac ndxap meéna
fuerz. 28 Diox ngue cui meén co' yende con ntac,
men co' nau'loo nau' yéc no men co' ale leque xtaa
men mte'b par xo'f zin' Diox thib zin' loo meéna par
li Diox le' mén co'nau'loo nau' yéca tethon men co'
nde'f di's ndxac. No gac mén co' nde'f di's ndxac
men co' yende cOn ntac loo xtaa men. 29 Tataa ngue
li Diox loo meéna par nec thib ména ne'tye'ste loo

Diox co'se' tub rez Diox c6n che'n mén. 30 Yub Diox
mbli thidte ngoc gu' con Crist Jesus. Por con' co'

mbli Diox loo Crist Jesus, nac Crist Jesus xa' co'
ndlu'loo na' con che'n co' naclicpe' yalndxac che'n
Diox. Por con' co' mbli Diox, nac Crist Jesus xa'
co' mteli na' no co' mtembii na' par nac na' men
nali no nac na' mén nambii loo Diox. No por con'
mbli Diox, nac Crist Jesus xa' co' mblo' xa' na' loo
con che'n xab izlyo' par nac na' mén che'npe’ Diox.
No mbli Diox nac Crist Jesus xa' co' mdix con che'n
xXquin na' no xtol na' par tataa mod mbli Crist Jesus
loo na' ne'quexu'de Diox na' por con che'n xquin
na' no xtol na'. 31 Tataa mbli Diox no Tad Jesucrist

na'loo na' par ngoca xal ndub di's loo libr co' nac

xti's Diox co' mbez; .
Chele' chol meén lya's ta' gust lezo' men co'se’

tyoodi's men cdn che'n chol con’, mas huen xexte
gac mena cOn che'npe’ ména. Mdas huen ta' mena
gust lezo' mén con che'n con' roo con' Xén co'
mbli no Diox ména.

2

Pab ngue go yalban con che'n Crist co'mqueé loo
cruz.

1 Per ndxe'leque’, men huesen por cén che'n
Crist, co'se’ mbalen loo gu' ner vez, no co'se'
mdoodiz non gu', no co'se’ mblon yalban loo
gu', no co'se' mdethen con che'n Diox loo gu/,
ne'ndoodisten gap gap di's loo gu'. Ne' ne' ngoon
lath gu' xal mén co' nde'f di's arid ndxdc. 2 Co'se'
ngoon lath gu'a, ne'ndoode lezon nglu'en daa loo
gu' xal thib mén co' anze'f ndxac con che'n chol
con'. Ndxe'leque', mdoo lezon mblu'en loo gu'
ante con che'n Jesucrist co' nac di's con che'n xa
mod no co6n che'n chonon nguth yub Jesucrist
loo cruz. 3 Co'se' ngoon lath gu', nonque' gu' no
naneeque' gu' ngoc daa men co' ne'ngode valor
loo. Ngo no lezon no ale mxi'th daa co'se' mdoon
loogu'. 4Ne'ne' ndoodizen, ne' ne' ngon yalbanloo
gu' con di's xal ndyoodi's men co' ndli cuent axta
arid ndxac par mdub yéc gu' no par ngoo yéc gu'
loo con che'n Crist. Ndxe'leque', Diox mblyath no
daa par mbuaal Xpii Natd' yéc gu' no lezo' gu' par
nguaa'd di'sa loo gu'. No ngola's gu' di's ndac co'
mblon yalban loo gu'. > Tataa mblin par gaca loo
gu'le' mod co' ndxela's gu' loo Diox por cén che'n

Jesucrist ngoc loo gu' ante por con che'n con' roo
con' xen che'n Diox. Mod co' ndxela's gu' loo Diox
por con che'n Jesucrist ne'ngacte loo gu' por con
che'ndi's co' mdoodi's meén co' nde'f di's ndxac loo
izlyo' ndxe'.

Diox mblu' con nac con che'n Diox por con che'n
Xpii Natu' che'n Diox.

6 Per mén co' huen huen ndxon c6n che'n Crist
no co' huen huen mté'th con che'n Crist par
ndyubdi'sque' ména loo con che'n Crist co' ndx-
ela's mén, oo ména ndyoodi's nu' cdn che'n Crist
xalque' ndlyath no Crist nu' par ndxac nu'. Per in-

acte con' co' ndxac nu' ndxe' xal nac con' co' ndxac
meén co' alithe naban le'n tiemp ndxé'. Ne' ne'

inaca xal nac yalndxac che'n mén co' fiibe' 100 Xtaa
men loo izlyo' ndxe'. Per con che'n mén co' fiibe'
loo xtaa mén loo izlyo' ndxé', ména lyux no lith no
mena loo yalndxdc co' ndxdc ména. 7 Ndxe'leque',
di's co' ndyoodi's nu' nac c6n che'n yalndxac che'n
Diox. Con che'n yalndxac co' ndyoodi's nu' ndxe',

le'i be' nzo _casloo loo huax mén axta nalle’. Le'i
ngo casloo loo rye mén ndoore' yi'th Tad Jesucrist

loo izlyo'. Con che'n yalndxac che'n Diox ndxe',
Diox mxo'f zin'a loo nu' xal mdoo lezo' Diox par
gac yalndxac ndxe' thib con' roo no thib con' xen
loo ryete na' co' ndxela's thidtene. 8 Cén che'n yal-
ndxdac co' ngo casloo ndxé', casque' nec thib men
co' fiibe' 100 Xtda mén loo izlyo' tiemp ndxe', yende
ch0 meéna nanee no nda' ména cuent con che'n
yalndxaca. Tac chele' ména ngnon no ngnee mén
cOn che'n xa mod susque' ndxdc Diox, ngobe'en
ne'nque'de ména Tad Crist, co' fiibe' 100 alux con'

no co' nquée xnii tin', loo cruz. 9 Per ndxe'leque’,
ndub di's loo libr co' nac xti's Diox co' mbez:
Conche'nco'ndxab di'sndxe' tarteryoxo'floo

men. Ne' ne'tar gon men con che'n di's ndxe'.
Ne' ne' tar li men xXtuuz cén che'n di's ndxe'.
Per ndxe'leque’, con' ndxé' nda' cuent con che'n
ryethe con' roo con' xén co' mbli nab Diox par
gacaloo men, men co' nque' lezo' Diox.

10 Per Diox mblo xo'f con' ndxé' loo na' por c6n

che'n Xpii Natu'. Tac Xpii Natd' ndla's ayéc axan'

loo rye loothe con'. Xpii Natd' nteche ntexyath

ryethe con' co' ndli Diox xtuiuz le'n lezo' Diox, ne.

11 Tac ¢ché nac thib meén co' nzo lath xtaa mén
co' non cOn che'n xtuuz co' ndli tedib meén, a'?
Yende cho meén nona, ¢1€'? Ndxe'leque', leque mén
co' ngue li Xtuuz non co6n che'n co' ngue li meéna
Xtuuz. Lomisque' mod ne, yende ché mén non con
che'n con' co' ndli Diox xtuuz. Ndxe'leque', ante
Xpii Natd' che'npe' Diox non c6n che'n con' ndli
Diox xtuuz. 12 Co'se' ngola's na' loo Tad Jesucrist,
ne'ntolode mnibe' chol xpii che'n izlyo' loo na'.
Ndxe'leque', mtlo mnibe' Xpii Natu' co' ngro' loo
Diox co'ngulaaloo na' par ta' na' cuent no par non
na' c6n che'n con' ndac co' angndli Diox loo na'.
13 C6n che'n con' ndac ndxé' co' angmbli Diox loo
na' ndyoodi's nu'. Per indyoodi'ste nu' cén che'n
con' ndac ndxeé' xal mén co' flaaleque' loo ndxac.
Ndxe'leque’, nu' ndlu'loo mén xalque' nac xley' co'
ndlu’ Xpii Natu' loo nu', co' nee di's, ndlu' nu' ley’
co' nac xley' che'n Crist loo meén co' ndxonque' con
che'n Crist no men co' mté'thque' con che'n Crist
par ndubdi'sque’ ména loo Crist.

14Per men co' alithe nzi ban loo con che'n izlyo'

ndxé', ména indxonte con che'n con' co' ndlu' Xpii
Natu' che'n Diox loo ména. Ména nden' le' con
che'n Xpii Natd' nac co' ncab loo mén nquée mbii
yéc men. Con che'n con'a yende mod ta' ména
cuent con nee di'sa tac ante loo mén co' fiibe' Xpii
Nati' ndryo xo'f con che'n Xpii Natu'. 15 Per loo
men co' fiibe'que' Xpii Natu', Xpii Natu' ndli par
leque meénali xtuuz co" huenleque' no tub rez ména
con che'n ryethe con'. Per ndxe'leque’, mén co’
alithe nzi ban loo cén che'nizlyo' ndxe', yende chd
cOn che'n mena par ryal no tub rez mena con che'n
men co' fiilbe' Xpii Natd' loo. 16 Loo libr co' nac
xti's Diox ndub di's co' mbez: ;X4 fiaa thib mén co’
nzo loo izlyo' co' ta' cuent no co' non xal nac xtuuz
co' ndli Diox xtuuz, a'? Yende ch6 mén nona, ¢1é'?
Lomisque' ne, ndub di's loo libr co' nac xti's Diox,
ne, co' mbez: ¢Xa fiaa thib mén co' nzo loo izlyo' co'
Iu' loo Diox con che'n con' li Diox, a'? Yende xaa.
Mastale' tataa ndub di's loo libr co' nac xti's Diox,
na' nonque' no naneeque' na'le' na' ndli xtuuz xal
ndli Crist xtuuz.

3

Pab ngue ta' cuent con che'n mén co' ndlyath no
Pab loo zin' che'n Diox.
1Per nalle', meén huesen por con che'n Crist, daa
ne'ngacte ndoodiz non gu' xal 1oo mén co' fiibe'pe’
Xpii Natu' loo. Ndxe'leque’, be' nquin tyoodiz non
gu' xal ndyoodiz non men co' be' nzi tee ban loo
con che'n xab izlyo'. No ngue tyoodiz non gu'
xal co'se’ ndyoodiz non myen' bix con che'n Crist.
2Daa ndlu'que’ gu' rye con' co' nac c6n che'n Crist
thib mod co' inagante no ndlina loo gu' xal men

co' nda' lech ndxu myen' bix. Tac axta nalle' tarte
gac gu' gon gu' no té'th gu' di's co' nac mas nagan
con che'n Crist xal myen' bix co' tarte gac hua
ndac lua' no xit xal meén gox. 3 Taandxe' ngue
cuanen mod tyoodiz non gu' tac gu' be' nzi tee ban
xalque' mén co' alithe nzi tee ban loo con che'n
izlyo' xal ndxuhua nee lezo' meéna. Tac, licque', lath
gu' nzo meén co' ndxan lezo' fiee xtaa. No taamas
men ngyoo no xtaa. No taamas men nque di's.
¢Ché' inacte gu' xal men co' alithe nzi tee ban loo
con che'n xab izlyo' co'se' ndli gu' con'a? No ¢ché'
inzi tee bante gu' xal chol ména, ca'? Licque' be'
taaque' nac gu', ¢1é'? 4 Tac nzo ndxep gu' lath gu'
co' mbez: Le' nu' nac thib ned mén che'n Pab. No
nzo taandxep gu' lath gu' co' mbez: Le' nu' nac
tedib ned mén che'n Apol. ;Ché' inden'te gu'le' gu'
nacque' xal chol men co' alithe nzi tee ban loo con
che'nizlyo' ndxe', ca'? Licque' nac co' ngue niin loo
gu'tre', ¢1€"7

5:Connac daa, co'lee Pab, ndyac gu', a'? No ¢con
nac Apol, a'? Yende con nac nu', ey. Ndxe'leque’,
nac nu' men co' nxo'f zin' zin' con che'n Diox. Gu'
ngola'sloo con che'n di's ndac co' mblo nu' yalban.
Ryop nu' Apol mxo'f zin' zin' che'n Diox xalque'
mnibe' Diox loo thib thib nu' par li nu' zin'a. 6 Loo
con che'n Crist no loo gu', ante nac daa xal thib
mbi' co' ngo bin. Loo cén che'n Crist no loo gu',
nac Apol xal thib mbi' co' nd¢' bin co’ mblon. Per
ndxe'leque’, lath xtau'a, licque', Diox nac xa' co'
ndli ndxas ndxal bina, co' nee di's, nac gu' co'
ngola'sloo cén che'n Diox por cén che'n Crist. 7 Por
cona, niin loo gu': Yende con ntac daa, ndyaquen,
daa co' nac xal mbi' co' mblo bin. Ne' ne' yen con

ntac Apol, ndyac Apol, co' nac xal mbi' co' ndo'
bina. Ndxe'leque', ante Diox, co' ndli ndxas ndxal
bina, nac xa' co' nac xa' roo xa' Xén. 8 ;Ché' tarte ta'
gu' cuent lalque' nac mén co' ngo bin con men co'
ndo' bin? Mastale', ngo Diox ray mén xal nac zin'
co' ndli thib thib mén. Tataa mod ndxaca loo ryop
nu' Apol. 2 Ryop nu' Apol thidte ngdc nu' par nxo'f
zin' nu' zin' co' nac rsin' Diox loo Diox. Le' gu' na,
nac loo Diox xal thib le' yoo co'te' nzo'f fia'.

No nac gu'loo Diox xal thib yoobé' co' ngue xitte'f
Diox. 10 Texal nac con' ndac co' angndli Diox loon,

Diox mbli nac daa xal thib maistr albafiil co' ndxac
tin'. Loo cdn che'n Crist ndlin xal maistr albaiiil
co' ngui'x bé' no co' nsé cimient. Per yiloa, loo
con che'n Crist nde tedib maistr co' ntlo Xitte'f ftoo
loo cimient. Per ndxe'leque’, mén co' ndli zin' loo

cOn _chen Crista noo noo ndla's meén loo zin' co'
ndli ména xalque' ndla's maistr albafiil loo meén co’

nxitte'f ftoo par gac ndac mena par li meéna zin' loo
con che'n Crist. 11 Loo cén che'n x4 mod lyd' men
loo con' ryes, Diox mdoo Jesucrist no mtan' Diox
Jesucrist par xo'f zin' Jesucrist zin'a. Cona nee di's
yub Jesucrist nac xal thib cimient co'te' xitte'f mén
y0o. No yende cho tedib men nzo co' ngac ngac
xal cimienta par lya' mén loo con' ryes por cén
che'n mena xal nacpe' Jesucrist xal mblon yalban
loo gu'. 12 Chol mén co' que tee ban loo zin' co'
mxo'f zin' Crist, co' nee di's, par lya' men loo con'
ryes, leque meéna fiee X4 mod que tee ban mena,
¢ché' que tee ban ndac ména loo cén che'n Crist
xal co'se’ xitte'f meén thib ftoo con or, no con plat,
no con quee co' huen natoxcua' o ché' ingue tee
ban ndacte mén loo cén che'n Crist? Sya, ndxac



1 CORINTIOS 3:13 xiii 1 CORINTIOS 3:17

loo mena xalque' co'se’ ndli meén thib zin' cap co'
ilé'de nac, co' nee di's, nac xal co'se’ xitte'f men
thib ftoo con material co' ilé'de ngos xal co'se' ncos
men cement con yuux yoo no con queée yoo. 13 Tac
zin' co' nxo'f zin' thib thib men ryo xo'f loo xnaa
co'se' gac huiz co' tub rez Diox ryethe con'. Tac
huiza lu' Diox loo mén x4 mod mque tee ban men
loo con che'n Crist, ¢ché' mque tee ban ndac ména
o ché' nazab mque tee ban meéna loo cén chen
Crist? Huiza gac huiz co'se' tub rez Diox no li Diox
preb loo con' mbli mén par fiee Diox fieene' ché'
huenque' mbli ména o ché' nazab mbli ména. Xal
co'se' ngo men con' loo quii no loo béel par fiee
mena fieene' ;ché' Xxeca loo quii no loo béel o ché'
tluxa? 14 Chele' con' co' mbli ndxep meén loo c6n

che'n Crist nxec co'se’ tub rez Diox zin'a loo ména
xal nxec ftoo co' huen natoxcua/, le' sya, loo ména

cab con' ndac xal yalndxax con che'n con' mbli
mena. 15Per ndxe'leque’, chele' con' co' ndli ndxep
meén loo con che'n Crist ne'ngro' ndacte co'se' tub
rez Diox loo con'a xal ndlyux ndxep con'loo quii,
sya, ngoc con' co' mbli ména con' co' yende con'
ntac loo Diox. Licque', ante ména lya' loo con' ryes
xal con' co' mbyan' co' ne'ngyolte no xal con' co'
mxec loo quii.

16 ;Ché' tarte fiee gu'le’ gu' co' ndxela's loo Crist,
nac gu'loo Diox xal thib templ co'te' nzo ban Diox?
No ¢ché' tarte fiee gu' le' Xpii Natu' che'n Diox nzo
ban loo gu', a'? Nonque' gu'i, ¢1é'? 17 Chele' chol
men cuan xquin no dol par ryo xa' lezo' taamas
men lath xtaamen co' ndxela's, co' nee di's, nac thib
templ che'n DioX, Diox tetli ména axta plothe. Tac
gu' co' ndxela's 100 con che'n Diox por con che'n

Crist, nac gu' templ che'n Diox. No con'a nac thib
con' natu'loo Diox.

18 Ne'ta'de gu' lugar loo gu' quedii leque gu' gu'.
Chele' chol gu' co' nzo lath gu' ngue li xtluz no
nden' gu' le' gu' anze'f ndxac xal nac yalndxac
chenmenizlyo'ndxe', bnibe'gu'loo ménald' mena
co' nac yalndxac che'n men izlyo' par tataa mod
sate mas gac meéna no ta' meéna cuent con che'n
co' nac licpe' yalndxdc. 19 Mén co' nden' anze'f
ndxac men loo izlyo', oo Diox ména nac xal men
co' nquée mbii yéc. Tac loo libr co' nac xti's Diox
ndub di's co' mbez:

Men co' nden' axta arid ndxac men loo izlyo'
ndxe', ale ndxe'leque’, ndxezan Diox ndxegaa
meéna loo mod co' nac mod co' ndxap mena par
mtetii DioX ména.

20 Tedib lugar ndub di's loo libr co' nac xti's Diox
co' mbez:

Tad Diox nanee ryethe xtuuz mén co' mbez
anze'fndxac mén. Nonaneegue' Tad Diox yende
con ntac co' ndli meéna xtuuz loo Tad Diox.

21 Cona, ngue niin loo gu': Nec thib mod no nec
tedib mod indxaalte tye's gu' par tyoo nque gu'
xXis nec thib meén loo izlyo' ndxé'. Fte' lezo' gu'
le' ryethe con' co' nzo loo bé' no co' nziri' loo
izlyo' ndxe', Diox mbli le' caba con' ndacloo gu' no
gaca che'npe’ gu' yiloa, 22 que naca daa, Pab, que
naca Apol, que naca Pedr, que naca izlyo' ndxe',
que naca con che'n yalnaban, que naca cén che'n
yalguth, que naca con che'n con' co' nzo nalle’, que
naca con che'n con' co' yi'th nque yiloa. Ryethe
con'a gacque' loo gu' par caba con’' ndac loo gu' no
gaca che'npe' gu' yiloa. 23 Mas de cona, no gu' nac

che'npe’ Crist. Le' Crist na, nac che'npe’ Diox.

4
Tré' ndlu' con che'n zin' co' nxo'f zin'mén co' nac
men co' mtel’ Crist, mén co' ndxe'di's che'n Crist.

1 Cona, ngue niin loo gu': Bli gu' cuent nac nu'
loo gu' xal thib men co' nxo'f zin' con che'n Crist
tac por con'a mblec Diox nu'. No mxo'f zin' Diox
loo nu' par Iu' nu' no ngo xo'f nu' ryethe con' co'
nac con che'n Diox co' yub Diox mbli ngo casloo
loo men pola par ta' gu' cuent con che'n Crist co'
huenleque'. 2Mas de cona, gu' nda'que' cuent le'
men co' nxo'fzin' zin', naquin tyoo meéna altant loo
zin'a. Tataa ndxaca loon loo zin' ndxe'. 3 Cona,
ngue niin loo gu": Part con chenen, yende chd
mport nzo lezon chele' gu' lya's tub rez con che'n
xa mod ndyubdizen loo Diox. Ne' ne' indydon
chele' chol men nac zin' lya's tub rez con chenen,

ne. Ne' ne' indub rezen con chenen loo meén.
4 Part c6n chenen, mastale' ndyaquen le' ryethe

con' co' nden'en le'n lezon ingue zib quiide loon
nec thib con’, inacte por conade indxapten dol.
Ndxe'leque’, Tad Crist nac xa' co' ngue tub rez con
chenen. 5 Por cona, ne'tub rezte gu' cén che'n chol
men ndoore' co'se' gac huiz co' yi'th tub rez Tad
Crist con che'n mén. Huiza, co xo'f Tad Cristryethe
con' ye'rsin' co' mbli thib thib men loo xnaa co' nzo
casloo le'n tiemp ndxe'. No lu' Tad Crist loo xnaa
ryete con' co' ndoo lezo' mén li mén. Axta syare’, li
Diox par tyu' gu'loo men.

6 Di's co' ntetaquen con che'n ryop nu' Apol loo
gu', mén huesen por con che'n Crist, nac di's co'
ndlu' con che'n mod co' ndxap nu' par caba thib

con' ndac loo gu'. Tataa mblina loo gu' par gaca
le' gu' té'th no non gu' xal ndxaal que tee ban gu/,
no par ne'té'thte gu' no ne'ta'de gu' lugar tyub nza
gu'loodi's co'ndlu' tedib men co' inacte xal di's co'
ndub loo libr co' nac xti's Diox co' mbez: Ne'tye'ste
thib thib gu' par ya thib thib gu' favor che'n thib
Xtaa gu'no tedib xtaa gu' par gac ndxep gu' thib ned
meén no gac taandxep gu' tedib ned men par gaca
loo gu' té'b gu' thib xtaa gu' no tedib xtaa gu' lath
gu'. "Ne'tydode gu'. Nde niin thib con'loo gu': ;Cho
mbli nac gu' mas mén ndac no mén co' mas ndyu'
loo taamas hues xtaa gu' xal ndli gu' cuent nalle’,
a'? Thiba con' ndxeé'.

Le' tediba na, ¢xa fiaa thib con' ndxap gu' liz gu'
co'nac con' co' ne'nglide Diox ndxap gu' con'a, a'?
No chele' Diox mbli ndxap gu' con' liz gu', {chonon
susque' ndye's gu' no ndli gu' cuent ale leque gu'
ngue xen' con'a par ndxap gu'iliz gu', a'?

8 Nase yixo. Ale ndyac gu' nacle' gu' mén co'
mté'th axta plothe con che'n Diox. No ndyac gu'
ya inquinte tolo té'th gu' no gon gu' mas con' con
che'n Tad Crist, ¢1é'? No ale ndyac gu' mcaaya'le'
gu' ryethe con' con che'n Crist. No ale, ndyac gu'
axta ngue fiibe' gu' loo con che'n Diox xal ngue
Nibe' Crist loo cén che'n Diox, ne, ¢1é'? Mastale'
ne'nglu'de nu'i loo gu', ale ndxe'leque’, ndyac gu'
nac gu'xal cholrey co'yende cho men fiibe' loo. No
por ngro xa' gu' loo nu' no por mteé'f gu' nu' thib
lad, ndli gu' con'a. Oj ché' co', licque', ngue fiibe'
nole' gu' Crist, huen. Le' sya, thidte fiibe' no gu'
nu'loo cén che'n Crist, ne. 9Con' co' ngue lin xtiuz
no con' co' ndyaquen nac: Le' Diox mblec nu' co'
ndxe' di's che'n Crist xal mén co' nac mas be'the

co' yende con ntac loo chol taamas men co' mxo'f
zin' zin' che'n Diox. Nac nu' meén co' naba'leque’
gathxu' xalque' mén co' nac men ye'rsin'tub. Tac,
licpe' ba'i, 1oo mena nac nu' men co' ndli sirv loo
men xal thib con' co' nda' xquith lezo' mén. Tataa
ndxacaloonu'par hui'ryete ménchenizlyo' ndxe'
loo nu', que naca loo angl co' nzo loo bé', que naca
loo cholmen co' nziri'loo izlyo' par Xiis no ménano
xiis no angl nu', ndyaquen. 10Meén izlyo' ndli cuent
le' nu' nquée mbii yéc tac ngo nu' yalban con che'n
Crist. Le' part con che'n gu' na, leque gu' mbez le'
gu' angndxdc loo con che'n Crist, ¢1é'? Naneeque'
nu' le' nu' nac xal mén co' mbuu'sle'. Per por part
con che'n gu', ale ndyac gu' axta arid mbi' tin' gu'.
Rye men gulaaz gu' nxo'f lee nxo'f xti's gu'. No ndli
men guladaz gu' con' guryath no con' guryénloo gu'.
Per por part con che'nnu', ale ndxe'leque’, nxiis no
men prob nu' no nte'b mén nu', ne. 11 Axta huiz

co'se' mtlo mxo'f zin' nu' zin' ndxé' no axta huiz
nalze nzi tee lan' nu' no nzi tee yath huin nu'. Nzi

tee yeclezo' nu', ne. Ale mbiiz mbuu's ro nu'. Nde
teele' nzi tee che nu'. Yende xab nu'. Ale ngox
mdyal nu' nzi tee nu'. Nde nxon', ndli men ngoc
nguaal con'loonu'. Nde'bbitnde'’b minguelad nu'.
iProbnu'izlyo'! Axtane'ne'yenliznu'par yoo ban
nu'. Nziteenu'laazmeéntith xalmbinbé'. Yendeliz
nu' ned ngue tee nu'. 12Ndli nu' zin' con ya'pe' nu'
axta ndxezan nu' axta plothe. Nde nxon', nde meén.
Nda' mén xyan lezo' nu'. Por part con che'n nu/,

nado' di's nado' cuent ncab nu' loo men no mbez
nu' loo mena: Diox quix gu', ndee. Ale ndub ngu's

men nu', ne. Per nxec yée nu'i. 13 Ale fiii yee fiii
tli men nu'. Per mastale', nado' di's nado' cuent

ncab nu' loo meéna. Ndli mén cuent nac nu' xal yix
co' ndxe' mbii loo mena no yende con ntac nu' loo

meéna. No nac nu' xal mbe'th co' ndoo lad mén loo
mena axta huiza no axta huiz nalze.

14 Ingue que'den ye's loo gu' par tethonen gu',
ey. Ndxe'leque', ngue que'en ye's loo gu' co' nac
xal xin'en par co'xen loo gu'. 15 Tac mastale' ngoca
loo gu' ngue no gu' si' mil mén co' ngoc xal maistr
co' ndlu' gu', yende chd ména ngoc xal xud gu'.
Ndxe'leque’, 100 con che'n Crist Jesus nac daa xal
xud gu' tac daa mblo yalban loo gu' co' ndlu' xa
mod lya' men loo con' ryes. No por con chenen
ngola's gu'loo Crist. 16 Por cona, fia'ben loo gu', ey,
fque tee ban gu' xalque' nque tee banen.

17 No por cona, mtel'en Timote loo gu'. Timote
nac xal xgan' daa co' anze'f nque’ lezon fieen.

Anze'f altant ndoo Timote loo con che'n Tad Crist.
Timote ta' cuent loo gu' xa mod ngue tee banen

loo c6n che'n Crist. Timote lu' loo gu' xa mod
nque tee lu'en men rye lugar co'te' nqueltaa men
liz Diox, ne. 18Nzo ndxep ménlath gu' co' ndye's no
naxal' ndyoodi's ména tac nden' mena peser ne'gal
needen maa gu' par nedre' thidtene. 19 Per chele'
Tad neelezo', chaa, galneen maagu' par nedre' par
fiee nu' fieene' ché', licque', anze'f ndxac meéna, men
co' ndye's lath gu' xal nac mod co' ndyoodi's mena
con di's co' nxyal' mena. 20 Tac co'te' fiibe' Diox
inacte di's co' angndyoodi's mén. Ndxe'leque’,
co'te' fiibe' Diox, fiibe' Diox con ryethe con' co' nzo
la's nii Diox no con' co' nzo la's ya' Diox loo men
co'ngoole'loo con che'n Diox. 21 ;X4 nee gu'? ¢Ché'
mas huen yo lezo' gu' le' daa gal loo gu' par gac
nayi'en no yoon gu' con gap di's con gap cuent, ca',

0 ché' mas huen yo lezo' gu' gal neen maa gu' no
nado'di'snado’ cuent tyoodi's non gu' xalque' men
co' anze'f nque'lezo' fiee gu', ca'?

S

Pab ngue tub rez con che'n thib mbi' co' mque no
xna'byan' xa' xal sa'lgotpe’ mbi'.

1 Nde niin tedib con' loo gu', ne: Licpe' ba'i,
ndxath no ndxén par ned nzon ndxé' le' thib gu'
co' nzo lath gu' par nedre', gu' ngue no xna' byan'
gu' xal Xa'gotpe' gu‘. Con' co' ndxath ngue li mbi'
lath gu'a, axta ne' ne' indxath ndli meén con'a lath

chol taamas men co' inda'de cuent con che'n Diox
por con che'n Jesucrist. Nac con' co' ndli gu'a con’

zab loo Diox. 2 Be taa ngue li gu' con'a lath xtaa
gu'. No anze'f ndye's gu', ne. Mas huen thyon
gu' no xi lezo' gu'. Per lugar de thyon gu' no xi
lezo' gu', ale ndyaquen, mas ndye's gu' no nxyal'
gu'. No anze'f naxal' ndyoodi's gu' con che'n mod
co' ndxap gu' lath xtaa gu'. Le' mbi' co’' ngue no
xna' byan' mbi' xal xa'got'pe’' mbi' na, caa mbi'a.
Blo' gu' lath gu'. 3 Licpe' ba'i, mastale' yende daa
lath gu', per ndydon no nden' lezon con che'n gu'.
Ale ndyaquen, nzoquen lath gu'. Por cona, mdub
rezen con che'n mbi' co' ncua'n xquin lath gu'a.
Mblasen rye con'a mastale' ndli gu' cuent yende
daa lath gu'. 4 Nibe'en loo gu' por lée Tad Jesucrist
na', thidte queltaa rye gu' no bli gu' cuent le' daa
nzo noque' gu'. Tac ndyoon no nden'en le'n lezon
le' daa nzo noque' gu', latha. No bli gu' cuent nzo
noque' Tad Jesucrist gu', ne, xalque' nac ryethe
con' co' nzo la's nii Tad Jesucrist no la's ya' Tad

Jesucrist na'. > Le' mbi' co' mbli con' ye'rsin'a na,
daa fiibe' loo gu', caa mbi'a. Blo' gu'lath gu', gu' co’
ngoo loo con che'n Diox por con che'n Crist. Ftan'
gu'mbi'a con che'n Mebizya par gath mbi'. Le'sya,
co'se' yi'th Tad Jesucrist tedib vez, sya, lya' xpii
mbi'a loo con' ryes.

6 Indxaalte tye's gu' loo xtaa gu' por con' ngue li
gu'. ;Ché'tarte gon gu'no ché'tarte ta' gu' cuent xal
nac di's co' mbez: Con chu'te dii levadur ndli par
ndyoo bes huax co'fharin co'se' ntoxcua' men pan,
ca'? Tataa ndxaca lath gu', ne: Por con che'n thib
mbi' ndxac perdid rye gu', ¢1é'? 7Blo' xa' gu' mbi'
co' ndli con' ye'rsin'a lath gu', t4, par tataa mod
gacaloo gu' xal co'se’ ntembii mén mes no taamas
con' ndli zin' mén co'se’' ntoxcua' men pan par
tataa mod ne'yoode levadur loo co'f co' tyoxcua'
pan. Por con che'n Crist, no loo con che'n Crist,
ngro xa' gu' loo rye loothe con' ye'rsin' xal co'se’
ntoxcua' men pan co' ingoode men co' ndli zin'
pan levadur par gac pana pan co', licque', indyoo
beste. Tac Crist co' mbyan' lugar con che'n ryethe
con che'n Ini pasc che'n mén nacion Israel loo na',
men mque' Cristloo cruz par mxactii Crist por con

che'nna'. Nomdix Crist con che'n xtol na'loo Diox.
Crist mbyan'loo na' xal mbyan' mbacxil' oo ména

loo huiz Ini pasc. 8 Por cona, ngue niinloo gu': Que

tee ban na'loo con che'n Crist xal co'se' li meén thib
Ini co'te’ ndxuhua meén pan co' indxoode levadur.

Tac levadura nee di's nac rye loothe con' ye'rsin'
noryeloothe con'zab parna'. Ndxe'leque', que tee
ban li na' loo Crist con dib nzo yéc na' no dib nzo
lezo' na' tac co' ndli na'a nac thib con' co', licque',
mnibe' Diox loo na' parlina'i.



1 CORINTIOS 5:9 xxi 1 CORINTIOS 5:13

9Loo ner cart co' mque'en ye's loo gu'a, mtel'en
di'sloo gu' par ne'queltaa node gu' mén co' ncuan
xin' huan. 10 Ne'nque'den ye's loo cart co' mtel'en
loo gu'a par niin loo gu' ne'sal'te gu' rye meén co'
alithe nzi tee ban loo izlyo' ndxe', mén co' tarte
yila's loo Crist, men co' ndli yalburrid; no mén co'
ndxath nquii fiee yalgon' loo izlyo' ndxe'; no men
co' ncuan mod par li huan' men loo xtaa mén; no
meén co' ndyub xib nonsal' ya'loo chol mdo', no loo
chol gunab, no loo chol tatol, no loo chol naxnax.
Nacquele' gu' indlya'ste queltaa no gu' ména na,
maés huen gath gu', ey. 11 Per ndxe'leque’, ngue
niin loo gu' loo mbryop cart co' ndye'th loo gu'
ndxeé' par ne'queltaa node gu' meén co' mbez nac
mena hues xtaa gu' por con che'n Crist chele' mena,
licque', nac mén co' ncua'n xin' huan; chele' mena
nac men co' ndxath nquii par tolo que no meéna
che'npe' ména; chele' ména nac mén co' ndyub xib
no nsal' ya' loo chol mdo', no gunab, no tatol, no
naxnax; chele' mena nac meén co' fiii yee fiii tii con
che'n xtaa men; chele' ména nac ménguy; chele'
meéna nac men huan'. jAnderhuen gu'! Ne'queltaa
node gu' rye ména. Ne' ne' hua no gu' meéna, ne.
12Yende ché c6n chenen par tub rezen c6n che'n
men co' tarte yila's loo Crist. Per ndxe'leque’, ¢ché'
inacte con' ndxe' con che'npe' gu' par tub rez gu'
loo mén co' ndxela's co' nzo lath gu', co'se' fiee
gu' nzi tee li meéna con' ye'rsin'a, ca'? Con' ndxe'
nacque' cén che'npe' gu', cara. 13 Diox tub rez loo
meén co' ne'tyalte yila's loo Jesucrist. Por cona,
beren. Niin loo gu' tedib vez: Blo' xa' gu' mbi' co’
ngue li con' ye'rsin'a lath gu', ndee gu'.

6

Pab ngue ta' cuent loo mén con che'n men co
ngyoo di's loo juez co' indxela'ste loo Diox por con
che'n Tad Jesucrist.

1 Le'tre' be' ndyoodizen loo gu' con che'n con'a
loo cart ndxé', lyazen nibdizen thib con' loo gu'.
Co'se' ndxac thib yalgyoo lath gu' no nco fiee meén
lath gu’, ¢ché' tli gu' ryesli gu' thib con' co' indxaalte
li gu' par hue' gu' xtaa gu' co' ndxela's loo Diox
por con che'n Crist loo mén nac zin' co' indxela'ste
par tub rez meén nac zin' con che'n di's co' ndxetoo
lath gu' co' ndxela's leque hue' gu' xtaa gu'a loo
meén co' ndxela's loo Crist par tub rez men co'
ndxela's con che'n di's co' ndxetoo lath xtaa gu'a,
ca'? 2Lomisque' ne, ;ché' tarte fiee gu' no ché' tarte
ta' gu' cuent le' men co' ngro xa'le' oo cén che'n
xab izlyo' par ngoc mena che'npe’ Diox, co' nee di's
nac na', tub rez ména con che'n ryethe men loo
izlyo', ca'? No chele' gu' tub rez con che'n rye men
loo izlyo', ¢ché' indxaalte gu' tub rez gu' chol cuent
bix co' ndxetoo lath gu', sya, ca'? Ndxaalque'li gu'
tataa, ¢1é'? 3 ¢Ché' inda'de gu' cuent no ché' inonte
gu' le' na' tub rez axta con che'n con' ye'rsin' co'
mbli angl loo angl, ca'? Chele' na', licque', tub rez
con che'n angl loo angl, ale'que’ con che'n men co’
nzo loo izlyo' ndxe' ne' tub rez na, ¢1é'?

4Anggab na'i, chele' gu' nzi yoo lath gu' por chol
con', ¢;ché' tqueltaa gu' loo thib hues xtaa gu' co’
ndxela's co' nac mads be'the par tyub rez xtaa gu'a
con che'n gu', ca'? Yende moda, ¢1é'? 5 Ngue niin
con' ndxé' loo gu' par thyon gu'loo co' ngue li gu',
ey. ¢Ché' yende chd mén nzo co' ndxac lath gu', ca'?

I

¢Ché' yende chd meén nzo lath gu' co’' ndxac co' gac
tub rez con che'n gu' co' nac huespe' loo Crist, ca'?
6 Bli gu' xtliuz co' huen huen, ¢ché', licque', ndxaal
hue' gu' thib hues gu' co' ndxela's loo mén nac zin'
co'indxela'ste partubrez gu' conche'ngu'lath gu'?
Thuente li gu' con'a, ey.

7Licpe' ba'i, anze'f thib falt tin' ndxap gu' tac nzi
yoo no gu' hues xtaa gu' co' ndxela's. No ndxe'
gu' hues xtaa gu' oo men nac zin' co' indxela'ste
par tub rez mén nac zin' c6n che'n gu'. ¢Chonon
ne'teri'thte gu' no ne'ntecan'te gu' yalgyooa no xec
yée gu' con che'n con' co' ndxac lath gu'a, a'? Mas
quee lezo' gu' la' gu' li huan' hues xtaa gu' con
che'n gu' leque yoo gu' por con che'n con'a. 8 Per
ndxe'leque’, ale leque gu' ngue li co' indxaalte li
gu'. Ale, axta con' co' nac che'n huespe' gu' ndyen
gu'no ndli huan' gu'.

9 ¢Ché' tarte fiee gu' no ché' tarte gon gu' le' meén
co' inacte men nali no mén nambii, mena ne'yoode
loo c6n che'n Diox par fiibe' Diox loo ména, ca'?
Gacque' con'a, ¢1é'? Ne'quediide gu' leque gu'. Tac
Diox ne'tyalte yoo men loo con che'n Diox par fiibe'
Diox loo mén, meén co' ncua'n Xin' huan; mén co'
ndyub xib no nsal' ya' loo mdo' no loo gunab;
meén co' nchi'x yéc xin' sa'l mén par que no meéna
Xt0o ména, que naca mengot 0 que naca menbi';
meénbi' co' ndli yalmbi' con leque xtaambi' mén, no
taamas xa'bi' co' nda' lugar loo xtaambi' li leque
Xtaambi' yalmbi' con leque xtaambi' mbi' xal ndli
mbi' yalmbi' con mengot. 10 Mén co' ndli huan’;
men co' ndxath nquii fiée tmi; ménguy; mén co' fiii
yee Tiii tii Xtaa; mén co' ncua'’n mod li huan' mén
loo xtaa mén. Ryete mena ne'yoode loo con che'n

Diox par fiibe' Diox loo meéna. 11 Tataa ngoc ndxep
gu', gu' co' mque tee ban loo con che'n xab izlyo'
pola. Per nalle' mbembiile' Xtuuz gu' no lezo' gu'.
No ngro xa'le' gu'loo con che'n xab izlyo' par ngoc
gu' meén che'npe’ Diox. Ngoc gu' mén nali no men
nambii loo Diox por con che'n Tad Jesucrist. Diox
mbli con' ndxé' loo gu' por con che'n Xpii Natd'
che'n Diox.

Pab ngue ta’ cuent con che’'n mén co' ndxap lezo'
no men co', por derech, ngro xa' loo con che'n xab
izlyo'.

12 Nase ngolo guneen licque' nac di's co' mbez
men: Yende cho meén fiii loo mén par li mén rye
con' ndlya's mén, con' co' ne'cabte con' ye'rsin' loo
men loo Tad Diox. Per iryede con' ndlya's men li
men ncab con' ndac loo mén. Aa. Licque' nac di's
co' mbez meén: Yende ch6 men iiii loo mén par li
yée men chol con' ndlya's taamas mén li mén. Per

ne'la'de men fiibe' nec thib con' ndli ména loo mén
par mas huen tyubdi's ménloo Diox. 13 Lomisque’,

licque' nac di's co' mbez men, ne: Le' Xit men no
lua' mén nac co' zye lezo' mén co'se' ndlyan' men.
Le'le'n lezo' mén na, ndxoo co' ndxuhua meén par
ndxey' co' ndxuhua men. Per zin thib huiz no
zin thib ze co'se' li Diox ya ne'huade men no ya
ne'gude men tac gath meén. Diox ne'ntoxcua'de
bél'y0o co' nac lad mén par cua'n meén Xin' huan
meén no par li men yalburrid. Ndxe'leque', Diox
mtoxcua' bél'ydo co' naclad mén par xyo'flée xyo'f
xti's Crist por con che'n con' ndac co' ndli bél'yoo
lad mén lath naban men. Le' sya, Tad Diox li gac
mas con' ndac loo bél'yoo co' nac ladpe' mena loo

men. 14 Texal leque yub Diox co' mblo xban Tad
Jesus lath mén nguth, leque yub Tad Diox co xban
na' lath men nguth, ne, por cén che'n con' roo con'
xéen co' nzo la's nii Diox no co' nzo la's ya' Diox.

15 ¢ché' inonte gu' no ché' inda'de gu' cuent le'
bél'y0o co' nac ladpe' gu' nac thib con' co' nac con
che'n Crist, ne, ca'? ¢Ché' nzo mod gac thib cuen
nii Crist no thib cuen ya' Crist, co' nac na', par gac
na' xal thib cuen nii no xal thib cuen ya' co' nac
lad che'n thib xa'got co' ndli yalburrid, ca'? Yende
xaa. Nec thib mod no nec tedib mod ne'gacta tataa,
(16?7 16No ¢ché' tarte fiee gu'no ché'tartenon gu'le’
thib xa'bi' co’ ngue li yalburrid con thib xa'got co’
ndli yalburrid, thidte ndxac bél'yoo lad xa'bi'a con
bél'yoo lad xa'gota co'se' ndli ryop xa' yalburrid,
ca'? Tataaque' naca, ey. Tac di's ndub loo libr co’
nacxti's Diox co' mbez: Co'se' nselya’ thibned meén,
thidte ndxac ryop bél'yoo lad mena loo Diox. 17 Per
ndxe'leque’, co'se' ngola'sque' ména loo Diox par
ngoc mena che'npe’ Diox, le' sya, thidte ndxac xpii
meéna con Diox.

18 Fxon' gu' no biiche xa' gu' loo mén co' nchoo
gu' par cua'n gu' xin' huan gu' no par chi'x gu' yéc
xin' sa'l mén par gac gu' Xxtdo mena, que nac gu'
meénbi', que nac gu' meéngot. Chol taamas xquin
co' ncua'n men, con'a indlide par leque men teza'
meén. Per ndxe'leque’, chol mén co' ncua'n xin'
huan nomeén co' nchi'x yéc xin' sa'l men par que no
men Xt0o men, leque ména nteza' bél'yoo lad meéna.
19 ¢ché' inonte gu' no ché' inda'de gu' cuent le'
bél'yoolad gu'nac xal thib templ co'te’' nzo ban Xpii
Natu' che'n Diox, ca'? Tataaque' naca. Xpii Natu'
nque tee noque' gu'. Diox mtel' Xpii Natu'aloo gu'

par yoo ban no Xpii Natu' gu'. (Ché' indxonte gu'le'
Diox ne'nda'de bél'yoo lad, co' nac gu', par fiibe' gu'
loo bél'yoo lad gu' xal nee lezo' gu', ca'? 20 Por con
che'n Crist co' anze'f ntac, nac gu' men co' mdyu'.
Por cona, bli gu' par xyo'flée xyo'f xti's Diox no par
gac con' roo con' Xxén loo Diox por con che'n bél'yoo
lad gu', gu' co' nac xpiino co'nac bél'yoo lad gu' tac
ryop con'a nac che'npe' Diox.

7

Pab ngue co'x loo mén, que nac meén meénbi', que
nac men mengot, mds huen selya’ men leque que tee
thib mén par ndxeé' par ba'.

1 Con che'n di's co' mque' gu' ye's loon co'
mnibdi's gu' loon, tré' ngue tel'en ye's loo gu’, ne:
Huenque' naca loo thib myen'bi' o thib myen'got
co' nac myen' thib chele’ myen' 1i xtuuz ne'lide
myen' yalmbi' con chol xa'got. 2 Per por part
con chenen, par ne'cua'nte myen'bi' o myen'got
Xin' huan myen’, ndxaalque' selya’ myen'bi' no
myen'got. No lomisque’, ndxaal selya’ myen'bi'
con myen'got par que no myen'bi' sa'lpe' myen'bi’'
no par que no myen'got sa'lpe’ myen'got, ne.
3 Lomisque', lyazen toodiz non ryete gu' co'
mselya'le’, gu' co' ndub nole' xin' sa'l gu', loo cart
ndxe'. Gu' co' nac sa'lbi', altant gure gu' no gop gu'
mod loo co' nac obligacion che'n gu' por nac gu'
xin' sa'lpe’ xa'got gu'. Lomisque' gu' ne, myen'got
co' nac xin' sa'l xa'bi' gu', altant gure gu' no gop
gu' mod no bli gu' co' nac obligacion che'n gu'
con xin' sa'lpe' gu', ne. 4 Yende cho derech ndxap
xXa'got co' mselya' par fiibe' Xxa' ante co' neete lezo'

xXa' con che'n yalmbi' no yalngot. Ne' ne' yen cho
derech ndxap xa'bi' fiibe' xa'bi' ante co' neete lezo'
xa'bi' con che'n yalmbi' no yalngot. Ndxe'leque/,
natubdd' ryop sa'l xa' par li ryop sa'l xa' ante co'
nee lezo' ryop sa'l xa' li xa'. S5 Méngot, ne'caade
gu' gu' co'se’ lya's xin' sa'lpe’ gu' gaal xin' sa'lpe’
gu' gu'. Gu' ne, menbi', co' nac xin' sa'l xa'got gu’,
ne'caade gu' gu' co'se' lya's xin' sa'l gu' gaal xin'
sa'lpe' gu' gu', ne. Ngue niin loo gu': Ne'gaalte
gu' xtaa gu' co'se' ndoo lezo' ryop sa'l gu' cuez
gu' Diox ndxep huiz. Le' sya, yiloa ndxaalque' gu'
bere gu', gaal gu' xin' sa'lpe’ gu' tedib vez. Chele'
gu' tataa li, ne'cobya'de Mebizya gu' lath ingaalte
gu' xtaa gu' co' nac xin' sa'l gu'. 6 Con' co' ngue
niin loo gu' ndxe' inacte co' mnibe' Diox loon par
niina loo gu'. Ndxe'leque’, ngue niina loo gu' xal
ndye'th xtuz ndxé' yéquen. 7 Tublazen no tyac
lezon chele' ryete meénbi' gap mod xal daa. Tac
daane'ndubte yo'flezon nglin yalmbi' con mengot,
cona nenselyaden. Per daa naneeque’ le' Diox
mda' thib mod loo thib thib men. Le' taandxep
mena ndxap thib mod xal daa co' inden'te nquin
selyan. Le' taamas mén na, ndxap tedib mod co'
naquin selya'. 8 Lomisque’, niin loo myen'bi' thib
no loo myen'got thib no loo mengot viud: Gu' co'
ndxela's, huen gacaloo gu' chele' gu' thidteneque’
nziri' xal ndxaca loon, co' nee di's, ne'selya'de gu'.
9Per chele' gu'ne'gaptelezo’ parne'lide gu' yalmbi'
no yalngot, mas huen selya’' gu' con thidte mbi' no
con thidte ngot par tataa mod ne'zyo'de gu' loo
yalmbi' no loo yalngot.

10 Per oo meén co' mselya'le’, fiibe'en con' ndxe'

loo ména: Ne'ld'ya'de sa'lgot sa'lbi'pe’ sa'lgota;
sa'lgot ne'ld'ya'de sa'lbi' sa'lgotpe’ thidtene. Inacte
daa co' fiibe' con' ndxe' loo gu' xal nee lezon.
Ndxe'leque', Tad Crist mnibe'i loon par niina loo
gu'. 11 Per angta' le'i, chele' sa'lgot 14'ya' sa'lbi'pe’
sa'lgota, fiibe'en loo xa'gota ne'selya'de sa'lgot con
tedib mbi'. Mas huen leque ryop sa'l xa'gota tu'
tal loo di's par bere xa', tyub no xa' sa'lbi'pe' xa'
tedib vez. Nibe'en, ne, le' sa'lbi' ne'ld'ya'de sa'lgot
thidtene.

12 No por c6n che'n taamas mén ngue niin con'
ndxe' loo gu" Ingue niidena xal con' co' fiibe'
Tad Crist oo na'. Ngue niina loo gu' xal ndye'th
Xtuuz yéquen cOn che'na loo gu'. Chele' thib gu' co'
ndxac hues na' por Crist ndyub no thib xa'got co'
indxela'ste, no ndyac lezo' xa'gota ndub ban no
xa'gota xa'bi' co' ndxac hues na'a, ne'ld'ya'de xa'bi'
co' ndxac hues na' xa'gota. 13 Lomisque' ne, chele'
thib xa'got co' ndxac ftan na' por cén che'n Crist
tyub ban no xa' thib sa'lbi' co' indxela'ste, no chele'
sa'lbi'a ndyac lezo' ndyub ban no sa'lbi'a sa'lgot
co' ndxac fta'n na' loo Crist, ne'ld'ya'de xa'gota xin'
sa'lbi'pe’ xa'gota, ne. 14 Lomisque' ne, chol mbi'
co' indxela'ste co' nac sa'lbi' che'n thib xa'got co’
ndxela's, por con che'n xa'got co' ndxela'sa ndxac
loo mbi' par ne'tolode limbi' con'ye'rsin'. Nondoo
xal' ned ndoo xal' yo' par fiee mbi' no non mbi'
con che'n Diox par yila's mbi', ne. Lomisque' ne,
chol xa'got co' indxela'ste co' nac sa'lgot che'n thib
xa'bi' co' ndxela's, le' sya, por con che'n sa'lbi' co'
ndxela'sa ndxac loo xa'gota nca' no nca thib con'
par ne'tolode 1i xa'gota con' ye'rsin'. No ndoo xal'
ned ndoo xal'yd'loo xa'gota par fiee xa'gota nonon

xa'gota con che'n Diox par yila's xa'gota, ne. Tataa
mod ne, ne'yoode myen' co' gac xin' ryop sa'l xa'a
arid loo con' ye'rsin'. Ndxe'leque', té'thga myen'
par ryo xa' myen' loo con' ye'rsin' par gacgué'
myen' che'npe' Diox. 15 Per chele' chol mén co' nac
sa'lbi' 0 sa'lgot co' nac men co' indxela'ste 100 Diox
por con che'n Crist, yende conndxon meénald' ména
Xin'sa'l ména, pues, bla' gu'1a' meéna xin' sa'l ména.
Chele'i tataa mod nac, masque' huen nziri' thib gu',
gu' co' nac hues xtaa por con che'n Crist, que nac
gu' meéngot, que nac gu' menbi', yende chd cuee ca'
gu' par fiibe' gu'loo xtaa gu' xal ndxacaloo thib moz
co'se' fiibe' yée patronloo moz. Diox indlya'ste gaca
tataa loo na'. Diox ndlya's cue ban na' rye nda
na' no rye ndye'th na' con hues xtaa na'. 16 Tataa
mod la' gu' bii sa'lbi' gu' o sa'lgot gu' tac ¢xa mod
naneel, luu co' nac sa'lgot, ché' tlil gan par lya' xin'
sa'l luu loo con' ryes chele' luu li yée par tolo tyub
no xin' sa'l Iuu Itu? No ¢xa mod naneel, ltu co'
nac sa'lbi', ché' tlil gan par lya' xin' sa'l ltu loo con'
ryes chele' luu li yée par tolo tyub no xin' sa'l ltu
luu? Panon gu' ché' taca o ché' ne'gacta, ¢16'? 17 Per
xalque' ngolo niin loo gu' nalle’: Naquin que tee
ban thib thib gu' xalque' mblec Diox gu' loo mod
no loo zin' co' mque no gu' co'se' ngoo gu' 10oo con
che'n Diox. Ftac lezo' gu' no blec lezo' gu', chele’
gu' ndub no xin' sa'l gu'. No ftac lezo' gu' no blec
lezo' gu', chele' gu' nac men thib, co' nee di's, indub
node gu'sa'l gu'. Con' ndxe' mnibe' Diox loon par
lu'enloo men co'nqueltaaloo Dioxnoloo conche'n
Diox rye ned ngue tee'en. 18 Chele' Diox ngurez
chol gu' par ngoo gu' loo con che'n Diox, gu' co'
ngocle' circuncidar ndoore'yila's gu'loo c6n che'n

Jesucrist, taate yan' gu' xalte ngoc circuncidar gu'.
Ne'ty0ode gu' con che'n con'a. No gu' co' Diox
ngurez par ngoo gu'loo con che'n Diox, gu' co' tarte
gac circuncidar co'se' ngola's gu', taate yan' gu'a,
ne. Inquinte gac circuncidar gu'. 19 Part che'n na'
co' ngola'sle' loo Diox, ya yende cOn ntac par gac
circuncidar na'. No yende con ntaca loo na' par
ne'gacte circuncidar na'. Thib con' no maste mas
ntac loo na’, tyubdi's na' loo con' co' fiibe' Diox loo
na'parlina'ixal neelezo' Diox. 20Lomisque’, ngue
niin loo gu', ne: Ftolo bli thib thib gu' zin' co' ndli
gu' co'se' ngurez Diox gu' no mblec Diox gu' par
ngola's gu' loo con che'n Jesucrist no loo Jesucrist
xal ngue niin loo gu' ndxe": 21 Chele' gu' nac xal
moz yeée 100 patrdn co' fiibe' loo gu' co'se’ ngurez
Diox no mblec Diox gu'loo con che'n Jesucrist no
loo Jesucrist, yende cho mport nzo lezo' gu' con'a.
Ne'tydode gu' por con'a. Per chele' Diox ta' lugar
loo gu' par gac gu' men co' yende cho fiii loo no men
co' yende chd mbee nca’, bli gu' co' nzote mod li
gu' par gaca tataa loo gu'. 22 Per yende ch6 mport
nzo lezo' gu' xal ndxaca loo gu' co'se' ngoo gu' loo
con che'n Diox. Tac mén co' ngurez Diox par yila's
mena loo Crist, chele' ména nac moz yee loo thib
patron, nac menaloo Diox mén co' yende ché mbee
nca'. No nacquele' mén co' ngurez DioX meén co'
yende cho mbee nca', ne, licque', nac ména moz
che'npe’ Diox, ne. 23 Diox mbli par mdix Diox thib
con' co' anze'f ntac por con che'n gu' par ngoc gu'
che'npe' Diox, ey. Por cona, ngue niin loo gu'"
Ne'la'de gu' fiibe' yee men izlyo' ndxe' loo gu' par
gac gu'xal moz yeeloo meéna. 24Cona, ngue niin loo

gu': Tolo gure li thib thib gu' zin' co' ndli gu' co'se’
ngurez Diox gu' par ngola's gu' par tataa mod que
tee ban ndac gu'loo Diox.

25 Per c6n che'n myen'got co' be' nzi tee thib,
yende cho con’ mnibe' Diox loon par tyoodiz non
gu' con che'n myen'gota. Per niin loo gu' con'
co' ndye'th yéquen no co' ndyaquen con che'n
myen'gota, daa co' mblyat lezo' Diox gunee Diox
par ngoc daa men co' ndlique' co' fiibe' Diox.
26 Ndyaquen huenque' gaca loo myen'got no loo
myen'bi’, ne, tolo cue ban thib myen'a por con
che'n yalndyub ngu's co' ndxac loo na' le'n huiz
ndxe'. 27 Per chele' gu' mselya'que’, ne'lide gu'
xtuuz ld'ya' gu' xin' sa'l gu'. Chele' gu' tarte selya/,
mds huen li gu' xtuuz ne'cua'nte gu' xa'got par
selya' no gu' xa'gota le'n huiz ndxe'. 28 Per chele'
chol gu' ndlya's selya’, inacte con'a co' ngue cua'n
gu' xquin gu'. No chele' chol myen'got yen' ndlya's
selya’, inacta con'a co' ngue cua'n myen'got xquin
myen'got, ne. Per co'se' selya’ myen'got, gaca
loo myen'gota axta ne' ne' yee myen' li myen'
rsin' myen' liz myen'. Per part cdn chenen, 0j
ne'tyactiide myen' tataa. Huen.

29 Per con' ndxeé' nac co' ngue tan cuent loo gu’,
men huesen, ndoo ddple' tiemp co' be' ndxan' co'se’
gac huiz yi'th xi Crist na'. Con che'n tiemp co'
yi'th nquea, gu' co' ngue no xin' sa'l, ne'tydode gu'
ante con che'n famil gu'. Ndxe'leque', ftyéo gu' c6n
chen zin' che'n Diox, ne. 30 Gu' co' nzi nxi lezo',
ne'ta'de gu' lugar xi lezo' gu' axta plothe. Gu' co'
alithe nzo'f nde' nzo'f ndla' lezo' loo izlyo' ndxe',
ne'que tee bante gu' arid tataa. Co'se' ndi' gu'
ndxep con', ne'lide gu' xtuuz thidteneque' que no

gu'i. 31 Ne'gath yey'te lezo' gu' fiée gu' yalgon' che'n
izlyo' ndxé' xal ndxath ndxey' lezo' taamas men
loo yalgon' che'n izlyo' ndxé'. Tac quée no yaa
ndlyux yii den. Ale'que’loo con' co' ndxath nquii
men fiée men loo izlyo' ndxé' ne' lyux loo izlyo'
ndxe'.

32Per part cén chenen, lyazen ne'gath lyuxte gu'
loo nec thib con'. Le' mbyoobi' co' nac mbyoobi'
thib na, mas tydo mbyoo no mas li mbyoo xtuuz
loo con che'n Tad Diox par yoo lezo' Diox cOn
che'n mbyooa. 33 Per ndxe'leque’, thib mbyoo co'
mselya'le', mbyodoa mas ndydo con che'n yalgon'
che'n izlyo' ndxe' par tataa mod mas tyac lezo'
xin' sa'l mbyooa leque con li mbyooa par yoo lezo'
Diox c6n che'n mbyooa. 34 No xa' nac mod che'n
thib xa'got co' mselya' loo mod che'n thib myen'got
yen' co' tarte selya’. Myen'got yen' co' tarte selya'a,
mads ndxath ndlyux myen'gota loo con che'n Tad
Diox par ryo xa' myen'got yén'a loo rye con' co'
nac che'n xab izlyo', que naca con che'n bél'yoo
lad myen'gota, que naca cén che'n con' co' ndli
myen'got Xtuuz no co' nden' myen'got le'n lezo'
myen'gota. Per ndxe'leque’, xa'got co' mselya' mas
ndxath ndlyux xa'gota loo con che'n izlyo' ndxe'
par li xa'gota xtuuz coOn li Xxa'gota par tyac lezo' xin'
sa'l xa'gota.

35 Ingue niiden con' ndxeé' loo gu' par tedd'en
gu' loo con' co' fiibe'en loo gu'. Ndxe'leque’, ante
ndlyazenle'con' co' ngue niin loo gu' gac con' ndac
loo gu' no par que tee ban li gu' con' ndac no par
gap gu' huen mod par gacaloo gu' yende con ca'loo
gu' par tolo li gu' cas loo Diox; no par li gu' sirv loo
Diox.

36 Per chele' chol gu' co' nzo lath gu' co' nac
gundan ngue li xtuuz ilé'de nac con' co' ngue li
gu' loo rsap gu' co' ndoo ri'th tiemp selya’, bli gu'
co' nden' gu' nac mas con' huen par selya' rsap
gu'. Chele' rsap gu' selya’, inacte con'a con' co'
ngue cua'n rsap gu' xquin rsap gu'. 37 Per chele'
gundan co' ngue no rsap lath gu' mbli nee lezo'
gundana le' gundana inquinte 1i par selya' rsap
gundana, no chele' gundana nden' inquinte selya’
rsap gundan, le' sya, huenque' nac con' co' ngue
li gundana chele' rsap gundana ne'selya'de. Tataa
gundana tolo xen' rsap gundana. 38 Cona, chele'
chol gu' ta' lugar loo rsap gu' par selya' rsap gu',
huenque' ngue li gu'. No chele' chol gu' ne'ta'de
lugar selya' rsap gu' co'se' inquinta, mdas huen
ngue li gu' ndxaca tataa loo gu' ndyaquen, ne.

39 Le' xa'got co' ndub xin' ndub sa'l na,
thidteneque' natedo' xa' con sa'l xa' xal fiibe' ley
lath be' naban sa'lbi'pe’ xa'. Per chele' sa'lbi'
xa'gota nguth, yende cOn cue yende coOn ca'
xa'gota par selya' xa'gota con tedib mbi' conse'
selya' no xa'gota thib xa'bi' co' ndxela's loo Tad
Crist no maste. 40 Per mds huen nda xa'gota,
ndyaquen, chele' xa'gota thidteneque' ne'selya'de.
No ndyaquen le' Xpii Natu' che'n Diox nque tee
noque' daa ned nque tee'en. Thiba con' ndxeé'.

8

Pab ngue ta’ cuent loo men ithuente nac hua meén

bél' ma' co' mbec mén loo mdo' xal xit mén no lua’
meén.
1Le' tediba na, nalle' ndlyazen tyoodiz non gu'

con chen xit gu' no lua' gu' co' mbec meén loo

mdo' no loo gunab. Licque', ryete na' co' ndxela's,

nda' na' cuent con che'n con' ndxe'. Per meén co'
ante ndxon cén che'n con' ndxe', ale ndye's ména.

Per ndxe'leque’, men co', licque', nque' lezo' fee
thib xtaa men no tedib xtaa mén, mena ndlyath
no taamas men par tolo té'th men no tolo ta' men
cuent con che'n Diox par tyubdi'sndac meéenloo con
che'n Diox. 2 Chele' ché mén ndyac anze'f ndxdac
meéna cOn che'n chol con', yende choé con' tar gac
mena xal ndxaal gdc ména. 3Per chele' cho mennzo
co', licque', nque' lezo' Diox, Diox ngii' no fiaa Diox
loo ména, no ngo Diox cuent con che'n meéna. 4Nde
tan cuent loo gu' con che'n xit mén no lua' meén co'
mbec mén loo mdo' no yiloa ndxuhua meéna. Na'
naneeque' le' thib mdo' inabante xal naban yub
Tad Diox. No yende mas Diox loo thidte Tad Diox
co' nzo. 5 Nzo huax con' co' ndyac mén no mbez
men nac Diox loo izlyo' no loo bé'. Co'se' tataa
mbez men, nden' mén anze'f huax Tad co' nac
patrén co' fiibe' loo meén nzo, ne. ¢ Per ndxe'leque’,
partcon che'nna’, nanee na'nonon na' thidte Diox
nac Diox co' nzo. Dioxa nac xud Tad Jesucrist.
Diox co' nac xud Tad Jesucrist mblec no mxén'
alux con' co' nziri' no co' nzi ban par leque na' li
yath yeén con che'n Diox loo mén no gac con' roo
con' Xén loo Diox por con che'n na'. No lomisque’
ne, angoluxte Tad Jesucrist nzo. Por con che'n
Tad Jesucrist mxén' Diox alux con' no ngue tén'
Tad Jesucrist ryethe con’, ne. Por con che'n Tad
Jesucrist nziri' na' no nzi huin na'loo izlyo', ne.

7Iryede men co' ndxela's non no nanee le' loo
Diox yende con ntac thib mdo'. Tac axta nalle' be'
nzo ndxep meén co' ngoo loo cdn che'n Diox por con

che'n Jesucrist co' anze'f mbyen no co' anze'f ngo
lezo' loo con che'n costumbr par ndyub xib men
loo mdo' no loo gunab. No nden' meéna co'se' mbec

meén Xit mena no lua' mena loo mdo'. Ndli ména
cuent ngue bec meén con'a loo Diox. No co'se' hua

men bél' co' mbec men loo mdo’, nden' mena arid
ntac con'a par mena. Tataa ndli ména Xtuuz tac
tarte té'th ndac meénale' Diox yende cho mportnzo

lezo' Diox coOn che'n con' co' mbec mén loo mdo'.
Por cona, por ihuente nzo lezo' ménaloo con che'n

Diox, ndxac chop loo chop la's ména loo con che'n
Crist. 8 Licque' nac di's co' ngue niin loo gu' ndxe":
Inacta por co' ndxuhua na' li par tyal Diox y0o na'
loo con che'n Diox. No ne' ne' por indxuhuade na'
ndli ndyal Diox yoo na' loo con che'n Diox. Yende
ch6 mport nzo lezo' Diox cdn che'n co' mbec meén

loo mdo'. No chele' mén nden' ilé'de nac hua men
bél' co' mbec mén loo mdo’, inacte por con'a nac

meén meén ye'rsin' loo Diox. Lomisque' ne, yende
ch6 mport nzo lezo' Diox chele' mén hua bél' co’
mbec men loo mdo'. Inacte por con'a nac na' men
ndac loo Diox, ne. 9 Per anderhuen gu' nee gu' xa
ngue tee gu', gu' co' ya yende cho mbee nca' loo
costumbr co' ngue no mén cén che'n mdo'. Tac
ne'stolque’ taamas meén co' be' ndxela's, co' tarte
ta' cuent co' huenleque' con che'n con' ngue limen,
no fiee ména con' ndli gu'a. Le' sya, le'le' 1i gu'
par yizi'f yiga's ména loo con' ye'rsin' ante por fiee
mena con' ndli gu'a. 19 Angab na'i, chele' chol mén
co' ndxela's fiee gu' co' mbez ndxac no non gu' con
che'n Crist, no nzi yuhua gu' con' co' mbec men loo
mdo' le'n nyoo liz mdo', sya, men co' tarte yila's
ndaca li Xxtuuz no gab meéna le'n lezo' ména: Jaa.

¢Ché' ndyac gu'i, nzoque' mod hua na' xit na' no
lua' na' co' mbec mén loo mdo', ¢1€'? Le' sya, tataa
mod té'th mena loo gu' par tlo ména ryo xa' lezo'
mena loo co' ndxela's ména loo Crist. 11 Por cona,
yan' con che'n co' ndli gu' chele' gu'lile' chol mén
co' indxela's ndacte, tlo ména hua meéna xit men

no lua' men co' mbec men Joo mdo' lath be' nden'
meéna ilé'de nac con' ngue li ména. Fte'lezo' gu' le'

por c6n che'n meéna, ne, nguth Crist. 12 Co'se' ngue
li gu' con'a, cona nee di's, ngue cua'n gu' xquin
gu' loo men co' ndxac hues gu' por Crist. Tataa
mod ndli gu' nzye' xtluz mén no ncos gu' xtuuz
men co' nden' meén le'n lezo' men. Per ingue lide
gu'i ante loo ména. Ndxe'leque', ngue cua'n gu'
xquin gu' loo Crist, ne. 13 Por cona, niin loo gu"
Part con chenen, co'se’ ndxuhuan chol nityéth co’
nac Xiten no luan, chele' con' ndxuhuan ndli par
nden' men co' ndxac huesen por con che'n Crist
ngoc nguaal con' por ndxac mena chop loo chop
la's 100 cdn che'n Crist, mas quee lezon ne'tolode
huana thidtene.

9

Pab nguebez loo meén: Ndxapen derech fia'ben con’
loo gu' por nac daa thib mbi' co' mtel’ Crist loo gu'.

1 ¢Ché' inacte daa mbi' co' mtel' Tad Crist par
ndxen di's che'n Tad Crist loo meén, ca'? Nacque'
daa mbi'a, ¢1€'? ¢Ché' ndyac gu' nzo ndxep con'
co' mbee nca' daa loo zin' co' ndlin, ca'? Yende
ché con' nzo co' nca' loon. ¢Ché' ndyac gu' le'
daa tarte fiee Tad Jesucrist na', ca'? Aa. Guneelen
Tad Jesucrist. ¢Ché' inacte gu' meén co' ngola's por
cOn che'n zin' co' mxo'f zin'en con che'n Tad Crist,

ca'? Nacque' gu' mena, ¢1é'? 2 Peser taamas mén
inden'te nac daa mbi' co' ndxe' di's co' mtel' Tad
Crist. Per, licpe' ba'i, gu' nden'que’ no nda'que’ gu'
cuent nacque' daa mbi'a, ¢1é'? Tac por nac gu' meén
co'ndxela'sloo Tad, non ménno nanee menle'daa
nacque' thib mbi' co' mtel' Tad Crist no ndxen di's
che'n Tad Jesucrist loo mén.

3 Con'a nac co' nduben razon c6n chenen loo
chol mén co' ndryal no cén chenen par fiee mena

Neene' ¢ché', licque', nac daa xa' co' ndxe' di's xal
mtel' Tad Crist daa? ¢ ¢Ché' ndyac gu' le' nu'
indxapte derech hua nu' no gu nu' chol con’, ca'?
Ndxapque' nu' derecha. 5 ¢Ché' ngueli gu' cuent in-
dxapte nu' derech hue' nu' thib xa'got co’' ndxela's
co'nacsa'lpe'nu' co'se' tyoo nu' ned par ya nu' viaj
xal ndli taamas myen' co' mtel' Tad Crist no myen'
co' ndxac huespe' Tad Crist por xna' Tad Crist no
xal ndli Pedr, ne, ca'? Ndxappe' nu' derecha, ey.
6No ¢ché' ngue li gu' cuent tropte nu' Mbel' nquin
que zin' huiz par li nu' gan thib le' rol lua' nu' par
hua nu' leque ya xo'f zin' nu' zin' co' mxo'f zin'
Tad loo nu' par li nu'i, ca'? Inquinta. 7 Nibdizen
tedib con' loo gu': ¢Ché' nzo cho solndad co' nac
solndad co' ne'yaxte caa, ca'? No cho thib men nzo
co' mdoo lus uv no yiloa ne’huade ména xlé co' ta'
lus uva, ca'? Lomisque' ne, ;ché' nzo cho thib mbi'
co' ngue xen' thib partid mbacxil' co' ne'gude lech
che'n mbacxil'a, ¢ca'? Yende mod gaca tataa, ¢1€'?
8Con' co' ngue nibdizen loo gu' ndxe', ;ché' ngue li
gu' cuent naca thib di's co' angndyoodi's mena, ca'?
¢Ché' intaandxé'de mbez cén che'n di's ndxe' loo
ley che'n Moisés co' mxo'f Moisés 100 mén nacién
Israel, ca'? Mbezque' con che'n di's ndxé' loo ley

che'n Moisés, ne, ¢1é'? 9 Tac, licpe' ba'i, loo ley co'
mxo'f Moisés loo mén ndub di's co' mbez:

Ne'code gu' yex ro ngon co' ndloo ndub loo

nzob triu.

¢Ché' ndyac gu' ante par quenap Diox ngon gunii
Diox con' ndxe', ca'? Yende xaa. 10 Ndxe'leque',
Diox gunii di's ndxe' por con che'n na', ne, par
gac con' ndac loo na'. Por con che'n na' ndub di's
loo libr co' nac xti's Diox tedib lugar, co' mbez
taandxe', ne: Thib mbi' co' ngan' yoo con yaarad,
mbi'a ndub queeque' lezo' thop mbi' cosech loo
zin' co' ngue 1li mbi'. Le' mbi' co' ngue guis nzob
triu na, ndxaal tyub queeque' lezo' mbi' gac che'n
mbi' triu co' ngue guis mbi'. 11 Chele' nu' mblu'loo
gu'co'nac con che'n Diox xalngo mén thib quée bin
loo yo0o, ¢ché' ndyac gu' indxaalte lyath no gu' nu'
par ta' gu' con' hua nu' no taamas con' co' nquin
nu' co' nde che loo nu', ca'? Ndxaalque'li gu' con'a,
ey. 12 Chele' taamas men ndxap derech yax caa
meén loo zin' co' ndli mena loo gu' con che'n Tad
Crist, mas ndxap nu' derech yax caa nu/, ¢1é'? Per
mastale' tataa ndxap nu' derech, ale tarte fiibe' nu'
loo gu' quix gu' caa nu'. Ndxe'leque', nxec yee nu'
loo con' co' nde cheloo nu' par nec thib mod no nec
tedib mod yende con nca' 1oo ¢6n che'n di's ndac
che'n Cristloo meéen por c6n che'nnu'. 13Non gu' no
nanee gu'le' men co' nxo'fzin' zin' le'n templ, ména
ndxuhua bél' co' mbec men loo coo' co' ndli men
cuent ncaa Diox. No non gu' no nanee gu'le' men
co'ndlimandad loo coo', ménandxac che'n con' co'
mbec meén loo codo' co' ndli mén cuent ncaa Diox,
¢16'? 14Lomisque' mod ne, mnibe' Tad Cristle' mén
co'ngo yalban con che'n di's ndac, hua mena con'li

mena gan c6n che'n zin' co' nxo'f zin' meéna. 15 Per
hui'gu'nexa. Part con chenen, tarte fia'ben nec thib
con'loogu' par huan. Ne'ne'ntel'endi'slooye's co’'
mtel'enloo gu' par non gu' nquin daa con' par ntel'
gu' con' huan. Tac mds quee lezon ne'caaden con'
ta' gu' caan mastale' gath huin daa, leque ne'taden
gustlezon con che'n zin' co' mxo'fzin' Diox loon co'
ngue lin loo gu' anxle'.

16 Mastale' ngon yalban cén che'n di's ndac,
indlidena par caba con' ndac loon. Ndxe'leque’,
naquinque' gon yalban. Tac chele' daa ne'lida,
iprob daaizlyo'l, Diox tetii daa axta plothe. 17 Chele'
daa ngo yalban xal neete lezon, licpe' ba'i, ndxaal
yax caan. Per chele' daa lii tac nquinque' lina,
sya, non gu', licque', Diox nac xa' co' mxo'f zin' zin'
ndxe' loon par lina. 18 Cona, ngue niin loo gu':
Con' co' angngue lin gan por ngon yalban co' nac
c6n che'n di's ndac che'n Crist, co' ndlu' x4 mod
lya' men loo con' ryes, nac le' daa ndyac lezo' le'
daa imbezte quix mén caan, co' nee di's, yende
cOon ndxuhuan no yende con gun por zin' co' nxo'f
zin'en por con che'n di's ndac co' ngon yalban.

19 Mastale' yende ché mén ndxap derech par
fiibe' yée men loon loo chol con', ndxe'leque’, ale
ndlin ndxac daa xal thib moz loo rye men par gaca
tyal mén gon men di's co' tan cuent con che'n Crist
par yila's mén loo Crist. 20 Co'se' ndyoodiz non
men nacion Israel cén che'n Crist, ncuanen mod
ndxac daa xal mén nacidn Israel, co' nee di's, mén
co'nzo ban xan'yalnibe' che'nley co' mxo'f Moisés
loo mena mastale' inzoden xan' yalnibe' che'n leya
par be'que’ tataa mod gaca tyal ména gon ména di's
co' tan cuent con che'n Crist loo ména. Thiba con'

ndxe'.

21 Le' tediba na, co'se' ndyoodiz non men co'
inzode 1oo con che'n ley co' mxo'f Moisés 100 men,
co' nee di's, mén co' inacte mén nacion Israel, ale
lalque' ndxac daa xalque' nac ména. No ndlu'en
daa loo mén xalque' nac mod che'n ména par
be'que’ gaca tyal mena gon meéna di's co' tan cuent
con che'n Crist loo mena. Nacque' daa men co' nzo
xan'yalnibe' che'nley che'n Diox tac nzoquen xan'
yalnibe' che'nley che'n Crist. 22Le'loo mén co' nac
xal men yliiz co' ndxac chop loo chop la's 1oo con
che'n Crist na, ndxac daa xalque' ména par be'que’
tataa mod gaca tyal ména gon meéna di's co' tan
cuent 1oo ména no yila's mena loo Crist, ne. Cona
nee di's, ndlin par lalque' ndxac daa loo rye men
chollugar par be'que'lin gan tyal ndxep ména par
yila's ména loo Crist. 23 Ryete con' ndxe' ndlin por
conche'ndi'sndac che'n Crist par sate mas gac con'
ndac loon por c6n che'n di's ndac xal ncaba con'
ndac loo taamas mén por con che'n di's ndac, ne.

24 Nonque' gu', ¢1é'?, le' co'te' nac thib loo lue'
co'te' nque' meén carre, mén nque' thib sefi loo lue’
par fiee mén ché mén ner zin loo sefi co'se’ nque'
thap ga'y men carre, tya nque' huax men carre no
ndli meén puest. Per co'se’ ndxelo nque' rye men
co' nque' carre carre, thidte mbi' no maste mbli
gan. Le'sya, mbi' co' mbli gana, angta'la's men thib
con' caa mbi' por mque' mbi' carre. Cona, ngue
niin loo gu': Goc gu' xal men co' nque' carrea par
gac gu' li gu' gan ryethe con' ndac co' angta' Crist
loo gu' yiloa por mbli gu' fuerz ndlu' ndac gu' loo
men cén che'n Crist. 25 Ryete men co' nguith loo
chol yalguyith par li men gan loo Xtda mén, mena

ndxap lezo'loo chol con' co' li malloo ména. Licpe'
ba'i, ména tataa ndli par li mén gan con' co' angta'
men caa ména. Per con' co' cdameénalyuxyeé' huize.
Per ndxe'leque’, con' co' caa na' nac thib con' co'
ne'yiza'de thidtene, chele' na' tyoo nque loo con
che'n Tad Crist xal ndxacaloo mén co' nque’ carre.
26 Part con chenen, daa nac xal thib mbi' co’' nque’
carre par lin thib puest. Tataa nque tee lin loo con
che'n Crist. Inacte daa thib mbi' co' alithe ndxezi'f
ndxega's co'se' nque' mbi' carre. Ndxe'leque’,
nac daa xal thib mbi' co’, licque', ngue li gan loo
thib yalguyith che'n box, co' nee di's, nque' men
punyed ro xtaa mén. Ne'nglidena loo yalguyitha
xal thib mbi' co' alithe ngyoo co' angndub ndlaa
pufied loo mes no loo yoo. Tataaque' ngue tee lin

zin'loo con che'n Diox. 27Noloo c6n che'n Tad Crist
co' nxo'f zin'en, leque daa nquenap daa no ndxap

lezon no iiibe'en loo ladpe'en xal thib patron co'

fiibe' 1oo thib moz. Tataa ndlin loo con che'n Crist
par ne'gacte loon le' co'se’ ngolo mblon yalban no

mtethen loo taamas men, chaa, yigaa daa loo Crist
xal thib mbi' co' ngogaa co' ngueli con' ye'rsin'. Le'
sya, tyuhuanen con' co' angcaayan yiloa.

10

Pab ngue co'x loo meén ilé'de nac con ndli mén
co'se'ncoo' menyéc menno nsdl'meénya' menloo chol
mdo'no loo chol gunab.

1 Ndlyazen le' gu' non no fiee gu', mén huesen,
le' Diox ngo no xudgool na' le'n xcuau co' gunaa
xal thib pilar. No nguri'th ryete xudgool na' tedib
lad ro nittd' co'lee Nittd' Nanee por con che'n Diox,
ne. 2 Ryete mén nacion Israel thidte mqueltaa



1 CORINTIOS 10:3 xlii 1 CORINTIOS 10:9

con Moiseés co'se’ thidte ngo no Moisés ména xan'
xcuau co' gunaa xal thib pilar no co'se’' nguri'th no
Moisés mena tedib lad ro nittd'a. Con'a ngoc loo
mena xal co'se’ ndxac bautizar men. 3 Latha, ryete
men co' mqueltaano Moisés nduhua thibloo xit no
thib loo lua' co' mda' Diox loo ména par hua mena.
4Ryete mén co' nda no Moisés ngu nit co' mda' Diox
loo ména, ne, par gu mén nit. Nita mzi'f loo thib
quee co' mblu' Diox loo meéena. Quée co' mbyu' loo
mena ngoc thib con' bzye', co' nee di's, yub Crist
ngoc quéea tiempa. Crist ngo no meéna. 5 Mastale'
tataa mbli Diox loo ména par nduhua mena lua'
mena No Ngu meéna Xit ména, huax mena ne'ngoode
lezo' ngnée mena Diox. Por cona, mbeth Diox ména
co'te' nagan.

6 Loo con' co' mbli Diox 100 ména, té'th na' thib
con'. Nec thib mod no nec tedib mod ne'tyubte
yo'flezo' na' par li na' con' ye'rsin' xal mdyub yo'f
lezo' ména mbli mena con' ye'rsin'. 7 Ne' ne' gac
gu' mén co' ndyub xib loo chol mdo' no nsal' gu'
ya' gu' loo chol mdo' no loo chol gunab xal mbli

mena. Tac con che'n meénandubloolibr co'nacxti's
Diox, co' mbez: Ryete mén nacion Israel mqueltaa.

Mbli nab meéna thib Ini. Lath xtau'a, nduhua ména.
Ngu ména. Ngoloa, mbil' nii ména loo thib mdo’
co' mtoxcua' ména. 8 Niin loo gu', ne: Indxaalte li
na' yalburrid. Ne' ne' indxaal cua'’n na' xin' huan
na'xal mbli ndxep mén nacion Israel co'se' mcua'n
meéna Xin' huan mena. Leque huiza, mnibe' Diox
loo Moisés par guth mén nacion Israel gal bson mil

xtaa meénnacion Israel co' mcua'n xin' huana. 9Ne'
ne' aseli na' cua'n na' xquin na' loo Tad Diox par

Nee na' neene' ché' tetii Tad Diox na' xal mbli mén

nacion Israel co'se' asembli mena mcua'n mena
xqum meéna par fiee ména feene' ché' tetii Diox

meéna por con che'n con' ye'rsin' co' mbli mena. No
ale mbli Diox mtel' Diox huax mbel' par mquele
mbel' ména par nguth huax meéna, ne. 10 Ne' ne'
gac gu' meén co' fiii yee fii tii Xexte cOn che'n Diox
xal mbli ndxep meén nacion Israel tiempa. No
mbeth Diox ména co'se’' ngua angl, co' mtel' Diox
loo ména, par mbeth angl ména.

11 Ryete con'a ngoc loo xudgool na' tiempa, co'
nee di's, loo mén nacion Israel ngoc con'a par té'th
na' xd mod ndxaal que tee ban na' loo Diox, na' co'
nziri' le'n tiemp ndxe', co' nee di's, nde zin' gaxle'
lith no izlyo'. 12 Por cona, chele' chol gu' nden'
mbli neele' gu' gu' loo cén che'n Crist thidtene,
nee gu' xa ngue tee ban gu' loo cén che'n Crist.
Ne'stre'fque’ gu', ne, cua'n xquin gu' no xtol gu'loo
Crist. 13Ryethe con' co' ndyactiigu' co'lya'slile' gu'
ryo xa'loo con che'n Crist lalque' nac xal ndyactii
taamas meén. Per na nii loo gu': Mas huen gap gu'
yalxla's loo Diox. Diox ne'tolode la' par gac mas
con'ryesno mads con' naxiloo gu' co'nac co'xec gu'
lath gac con'a loo gu'. Ndxe'leque’, co'se’ gac chol
con' ryesno con' co'lixilezo' gu', Diox lyath no gu'
par riid con'aloo gu'; no par ne'xide lezo' gu' arid;
no par xec gu'riid con'aloo gu'.

14 Por cona, ngue niin loo gu', men huesen por
con che'n Crist, gu' co' nque' lezon fiéen: Bla' gu'
ya ne'tolode tyub xib gu'no sal' gu' ya' gu' loo chol
mdo' no loo chol gunab thidtene. 15 Ndyoodiz non
gu' xal loo meén co' nden' di's no men co' ndxaa'd
di's. Leque yub gu' tub rez cén che'n con' ngue
niin loo gu' ndxe' par fiee gu' fieene' ché' 1é' nac

di's co' ndyoodiz non gu' o ché' ilé'de nac di's co’
ndyoodiz non gu'. 16 Co'se' nqueltaa na' templ par
lina'co'nac “Cena Santa”, co'se' ndxuhua thib thib
na' thib le' chu'th pan no co'se' ndxu na' chu'th vin
nofia'bna'loo Diox liley' Diox con'a, cop co' ndxoo
vin co' nac vin che'n uv, vina no pana nda' cuent

loo na' thidte nac thib na' no tedib na' loo Diox
no loo con che'n Diox por con che'n ren Crist no

por con che'n ladpe' Crist. ¢Ché' indlide na' con'a
tac thidte nac na' loo Crist xal bél'yoo ladpe' leque
Crist, ca'? Cona ndli na'i, ¢(1é'? 17 Cona nee di's,
co'se' ndxuhua thib thib na' thib le' chu'th pana,

ndlu'i loo na' con che'n Crist le' Crist nac xal sate
pana. Per mastale' huax men nac na', nac na' men

che'n sate pana, co' nee di's, nac Crist. No co'se’
ndxuhua na' thib le' pana, ndlu'i loo na' con che'n
xa mod nac na' che'npe’ Crist.

18 Hui' gu' no bli gu' xtuz c6n che'n mén nacion
Israel. Co'se’' ndxuhua nguley' che'n meén nacion
Israel bél' co' mbec nguley' 1loo coo' che'n Diox,
¢ché' indxacta loo nguley'a thidte ndxac nguley'a
con Diox, ca'? Licque', ndxaca tataa loo mena,
(167 19 ;X4 nee gu' con che'n di's co' ngue go ron
loo gu' ndxeé'? ¢Ché' ndli gu' cuent anze'f ntac
con' co' mbec gu' loo mdo', ca'? Yende xaa. No
¢ché' ndli gu' cuent anze'f ntac mdo', ca'? Yende
xaa. Ndxe'leque', yende c6n ntac mdo', ey. 20 Per
ndxe'leque’, ngue niin con' ndxé' loo gu': Le' bél'
ma' co' ndxuth mén co' inacte men nacidén Israel,
co' mbec men loo mdo', ingue becte ména bél' ma'
loo mdo'. No inacte co', licque', ngue bec mén bél'
ma'alooDiox. Ndxe'leque', mbecménabél'ma'loo
Xpii co' nac che'n meexu'. Cona, ngue niin loo gu':

Indlyasten le' gu' thidte gac loo con che'n meexu'.
21 Yende mod gu gu' bin co' nac cop che'n “Cena
Santa” che'n Tad Crist chele' gu' mas ndli cas xal
nac costumbr co' mbed no gu' no co' nac mbec gu'
con' ndxuhua gu' loo mes loo xpii che'n meexu'.
Ne'ne' yen mod hua gu' thib le' chu'th pan co' nac
“Cena Santa” che'n Tad Crist chele' gu' mas ndli
cas costumbr co' mbed no gu' co'se' mbec gu' con'
ndxuhua gu' loo mes loo xpii meexu'. Cona nee
di's, yende mod thidte gac gu' con Crist chele' gu'
leque tiemp be' ndli cas loo costumbr co' nguled
no gu' co' mbli gu' co' nac con che'n xpii che'n
meexU'. 22 ;Ché' ifieede gu' co'se’ tataa ndli men,
ngue cuan mén mod par yecloo Diox loo meéna,
ca'? ¢Ché'nden' gu' no ché' ndli gu' cuent axta arid
mbi' gu' par ne'zyebte gu' co'se' yecloo Dioxloo gu',
ca'? ipayilazen con'a!

Pab ngue ta’ cuent loo mén ya yende cho cos-

tumbr cuee no ca' mén loo con che'n Crist co'se’
nzole' meén loo con che'n Crist. No nque'lezo’ meén

flée meén xtaa meén chele' meén, licque', nzo loo con che'n
Crist.

23 Licpe' ba'i, ryete con' co' ndlya's na' li na',
nzoque' mod li na'i conse' gaca con' co' ne'cabte
cuan na' xquin na' loo Tad. Per iryede con'a

cab con’' ndac loo meén co' ndxac hues na' no xtaa
na', men co' ndxela's par tolo té'th men no ta'

men cuent par tyubdi's ndac ména loo Tad Crist.
24Ne'lide gu' xtuuz cua'n gu' mod par cab con' ndac
ante loo gu'. Ndxe'leque', fcua'n gu' mod par gac
con' ndac loo hues xtaa gu' por c6n che'n gu'.

25 Rye clas bél' co' ntho' mén co'te’ ndyo'
bél', ne'tydode gu'. Fxi' gu' bél'a par hua gu'

Ne'nibdi'ste gu' loo ména: ¢(Ché' nac bél' ndxe' co'
mblec ménloomesloomdo’, ca'? Yende ché mport
nzo lezo' gu' c6n che'n con'a. 26 Tac izlyo' ndxe'
no ryethe con' co' nziri'loo izlyo' nac che'npe’ Tad
Diox.

27 Chele' chol mén co' inacte mén co' ndxela's
loo con che'n Diox por con che'n Crist li convid gu'

co'se' nzo thib yalhua liz mena, no chele' gu' lya's
ya thuhua gu' rye nityéth co' cuec mena loo gu' no
yende cho mportnzolezo' gu' nibdi's gu'loo ména:
¢Ché' nac nityeth ndxeé' co' mblec gu'loo mdo', ca'?
par ne'ten'te gu' le'n lezo' gu' no gab gu' loo lezo'
gu' ilé'de nac co' ngue li gu'. 28 Per chele' ché
men co' ndxela's 100 con che'n Diox por con che'n
Crist nzo latha, no gab ména loo mén co' nzi yuhua
nityetha: Bél' co' natoxcua' co' nac nityeth co' nzi
yuhua gu' ba' nac bél' ma' co' mblec men guliz
ndxe' loo mdo', cara, le' sya, mas huen ne'’huade
mena nityéth bél' ma'a. Por cén che'n di's co’ mda’
meéna cuent loo gu' no por con che'n xtuuz co' mbli
mena le'n lezo' ména por fiee ména nzi yuhua gu'
nityetha, mas huen ne’huade gu' nityéthaloo ména
par ne'cabte thib yalquii loo ména. 29 Con' ndxe'
ngue niin loo gu' por con che'n Xtuuz ména no
por con che'n con' nden' meén co' indxela's ndacte
le'n lezo' mena. Per ndxe'leque’, ingue niiden con'
ndxe' loo gu' por con che'n con' co' nden' gu' le'n
lezo' gu'.

Peser nzo ndxep mén co' ngooloo con che'n Diox
por con che'n Crist co' gab: ¢Chd nac men co' ndxap
derech par tub rez meén nola's mén no quexu' men
daa por con che'n xtuuz co' nden' daa le'n lezon
ante tac tedib mén nden' le'n lezo' nzoque' mod

hua ména con' 0 yende mod hua ména con'. Yende
ché con che'n ména par tataa li ména xtuuz, ¢18'7
30 Cona, ngue niin loo gu": Chele' daa mbez loo
Diox: Diox quix U', Diox, co'se' ndxuhuan no co'se’
ndxun Xiten no luan, ¢chonon le'le' tedib men fiii
ngoc nguaal con' con chenen loo con' co' mbezen
loo Diox: Diox quix U', DioX, por ndxhuan Xiten no
lua'en, sya? Yende chd con che'n mena con'a, ¢1é'?
31 Por cona, ngue niin loo gu": Que naca ndxuhua
gu' lua' gu', que naca ndxu gu' xit gu', o que naca
ndligu' chol con' co'ngueteeligu',bligu' con'a par
gac con' roo con' xen loo Diox, ndee gu'. 32Ne'lide
gu' par cua'n mén xquin meénno xtol men, que naca
meén nacion Israel, que naca men co' inacte men
nacion Israel, o que naca men co' nac hues xtaa
gu' co' nqueltaa loo con che'n Diox. 33 Bli gu' xal
ncuanen mod huen ndxac daa con men loo ryete
con'. Tac ncuanen mod huen ndxac daa loo ryete
men. Tac co'se’ ncuanen mod par huen ndxac daa
con ryete men, ingue cuanten con' co' cab con'
ndac ante loon. Ndxe'leque', ndlina par caba con'
ndac loo huax men par gacalya' meénloo con'ryes.

11

1 Gure li gu' xal ndlin loo con' mbli Crist no loo
con' co' mblu' Crist.

Pab ngue ta' cuent loo mén xa mod ndxaal Yoo
meéngot loo cult o servis.
2Daandlile' gu' ndyu'loon, mén huesen por cén
che'n Crist, tac gu' nte'que' lezo' ryethe con' con
chenen, no nzi lique' gu' ryete con' xal mnibe'en
loo gu' no xalque' mté'th gu' loon. 3 Lyazen le' gu'

g0n no flee gu' con' ndxe": Le' Diox mdoo lezo' gac
con' ndxé' loo ryethe con": Le' Diox fiibe' loo Crist.
Le' Cristna, fiibe' loo rye ménbi'. Le' menbi' na, fiibe'
loo meéngot. 4 Tac chele' thib mbi' ndub sombrel
yec co'se' cuez mbi' Diox loo servis co' nac cult no
co'se' co mbi' yalban co' fiibe' Diox co mbi', naca
thib con' par thyon mbi' chele' mbi' ndub sombrel
yéclatha. 5 Per ndxe'leque’, co'se' mbez chol xa'got
Diox no co'se' xa'gota nde'th con che'n Diox loo
men, chele' xa'gota intau'te yéc, leque xa'gota ngue
tethon xa'gota loo con' ngue li xa' por intau'te xa'
yéc xa'. Tac chele' xa'gota ne'tau'te yéc xa'gota,
cona nee di's, lalque' nac xa'gota xal thib xa'bi’
co' nchub yéc. 6 Per chele' méngota ne'tyalte tau'
yéc con lar'bay, mas huen leque meéngota ndxaal
fibe' o0 xXtaa méngota par cho' meéngota yis yéc
mengota axta faaleque' yéc méngota xal yéc thib
menbi' co'se' ncho' meénbi' yis yec meénbi'. Per chele'
con' co li mengota li par thyon méngota, masque’
huen tau' méngota yéc meéngota con lar'bay. 7 Le'
por part che'n menbi' na, indxaalte tub menbi'
sombrel yéc menbi' co'se’ mbez ménbi' Diox no
co'se’ ngo meénbi' yalban tac ménbi' nac Xin no

xnaa che'n Diox. No nac meénbi' con' roo con' xen
loo Diox. 8 Tac co'se' mtoxcua' Diox nerleque'

men, meéna nerleque' ngoc thib mbi' co' mtoxcua'
Diox. Ngoloa, che'n leque bél' lad mbi'a mbli Diox
par mtoxcua' Diox thib xa'got co' ngoc ner xa'got.
9 Licpe' ba'i, ner mbi'a ne'ngui'th ydalte por con
che'n thib xa'got. Ndxe'leque', Diox mtoxcua' ner
xa'got por cén che'n ner mbi'a. 19 Por cona, ndxaal
tau' méngot yéc meéngot par lu' mengot le' méngot
ndubdi'sque’ loo Diox no ndxap mengot mod loo



1 CORINTIOS 11:11 xlix 1 CORINTIOS 11:18

sa'l méngot. Tataa ndxaal 1i méngot, ne, par tyac
lezo' angl fiee angl ndyubdi'sque' meéengot loo sa'l
mengot. 11 Loo cén che'n Tad Diox, Tad Diox mblo
xnee le' thib xa'bi' naquin tyub no xa'bi' thidte
xa'got no le' thib xa'got na, naquinque' tyub no
thidte xa'bi' co' gac sa'l xa', ne. 12 Xalque' ngocsua'
ner xa'got con bél' lad thib mbi' no con sith lad thib
mbi', tataa mod, ne, ryete meénbi' ndxaal loo thib
xa'got. Per ryete con'a ngoc por con che'n Diox.

13 Leque gu' bnibe' no blobe' loo lezo' gu', ¢ché'
huen naca le' thib xa'got cuez Diox co'se' intau'te
Xa'gota yéc xa'gota con lar'bay, ca'? Thuente naca
tataa, ¢1€'? 14 ;Ché' inden'te gu' leque thib xa'bi'
ndlu' nazab fiaa thib xa'bi' co'se' nol' yis yéc xa'bi'a,
ca'? 15 Ndxe'leque', chele' yis yéc thib xa'got nol',
ndxac con' guryath no con' guryén loo xa'gota por
nol' yis yéc xa'gota. Tac Diox mbli nol' yis yéc
xa' par yau' yéc xa'gota xal ntau' thib lar'bay yéc
xa'gota. 16 Per con che'n di's co' ngue tel'en loo gu'
ndxe', ndxep menlya's cuandi's con che'n mod co’
ngueniinloo gu'ndxé'. Lyazennon ménayayende
ché tedib costumbr ngue no mén co' ndxela's co’
nqueltaa chol lugar. Thiba con' ndxe'.

Pab ngue ta' cuent loo meén con che'n co'se’ ndx-
uhuamenpannondxumenvinco'needi's nac “Cena
Santa”.

17 Le' tediba na, fiibe'en loo gu' xa mod ndxaal li
gu'co'se' queltaa gu' par thidte hua gu'. Yende mod
lin par tyu' nec thib gu' latha. Tac lugar de gac con’
ndac lath gu' co'se' nqueltaa gu', ale ndxe'leque’,
ndxac con' ye'rsin' lath gu'. 18 Nerleque' con' co'
mbinen cOn che'n gu' nac: Co'se' nqueltaa gu', ale

ndxac rol gu' lath xtaa gu' loo con' co' indxoode
lezo' gu'. Thib part ndxelazena. No tedib part na,
indxelastena. 19 Ndyac gu' naquinque' cab gu' di's
no tyoodi's gu' parlila's gu' con' no tub rez gu' con'
co'li gu' no par yu' fieene' cho gu' co' nzo lath gu'
co', licque', mbli néeque' gu' gu' loo con che'n Crist.
20 Cona, ngue niin loo gu": Co'se' thidte nqueltaa
gu' par hua gu' co' mbez na' nac “Cena Santa”,
lath co'se’ ndxac rol gu' loo con' co' indxoode lezo'
gu'a, cona inacte le' gu', licque', ngue yuhua “Cena
Santa”. 21 Con' ndxe' ndxac loo gu' co'se' thidte
nqueltaa gu' par hua rse gu' xalque' ndxuhua rseé
men liz men ndoore' queltaa ryete gu' par thidte
yoo gu' par li gu' “Cena Santa”. Per ndxep gu' co'
nzo latha, ale ndxuhuagaa gu' loo xtaa gu'. No
inda'de gu' thib ro con' co’' ndxuhua gu'a hua xtaa
gu'. Le' taamas gu' na, nzi lan'. No taamas gu' na,
ndxuhua no xtaa gu' axta plothe axta mduuz gu'.
22 ;C6n nac co' ngue li gu'a, a'? ¢Ché' ingue node
gu'liz gu' co'te' ya thuhua gu' no gu gu', ca'? Ngue
no gu'liz gu', ¢1é'? Co'se' ngue li gu' con'a, ngue xiis
no gu' meén co' nqueltaa le'n templ che'n Diox. No
ngue tethon gu' hues xtaa gu' co' ne'ngui'th node
con' hua. ¢Con lya's gu' tolo niin loo gu', a'? ¢Ché'
tlin par tyu' gu' loo mén, ca'? Ne'liden le' gu' tyu'
loo men, cara.

T

Tré'ndlu’ con che'n di's co' gunii Tad Jesus co'se
nduhua Tad Jesus con myen’ xin' mté'th Tad Jesus.
(Mt. 26.26-29; Mr. 14.22-25; Lc. 22.14-20)
23 Di's co' ngue niin loo gu' ndxé' nac co' mblu'
yub Tad Crist loon con che'n “Cena Santa”. Con
che'n con'a mblolen yalban loo gu' no mblu'lena

loogu'. Con'ndxe'nacdi's co'mblu' Tad Cristloon:
Leque yal'a, ndoore' co'se’ mda'xu' Jud Iscariot
Tad Jesus loo meén, lath ndub yuhua no rsé Tad
Jesus myen' xin' mté'th Tad Jesus loo mes, mxen
Tad Jesus pan. 24 Co'se' ngolo ndxab Tad Jesus:
Diox quix U', Diox, loo Diox con che'n pana, mchi'x
Tad Jesus pana, no ndxab Tad Jesus loo myen' xin'
mté'th Tad Jesus: Fxen gu' thib le' thib le' pan ndxe'
no dhua gu' pan ndxeé'. Con' ndxe' nac co' ngue
lu'en loo gu' con che'n bél'yoo laden co' tyactii por
con che'n gu'. Taandxe' hua gu' pan ndxeé' par te'
lezo' gu' c6n chenen. 25 Lomisque' mod ne, co'se’
ngolo nduhua ména pan, mxen Tad Jesus thib cop
vin. Ngolo ndxab Tad Jesus: Diox quix U', Diox, loo
Diox, tolo ndxab Tad Jesus loo myen':

Vin co'nzole'n cop ndxe'ndlu' c6n che'n conveni
cub co' gac née co'se’ gath daa. Ryete vez co'se’
taandxe' gu gu' vin ndxe', te'lezo' gu' con chenen.

Ngoloa, ngu thib thib myen'a thib ro thib ro vina.

26 Tac co'se' cadque' hua gu' pan ndxe' no gu gu'
vinndxe', co' needi's, nac “Cena Santa”, horangue
ta' gu' cuent con che'n xa mod nguth Tad Jesus.
No toloque' hua gu' pan ndxe' no gu gu' vin ndxe'
xXalque'ngue niinaloo gu' axta co'se' gac huiz co'se’
bere Tad Jesus, yi'th Tad Jesus loo izlyo' tedib vez.

Pab ngue lu' xa mod ndxaal mds huen li men rseé
co'ngocrse co'se'nduhuarse Tad Jesus panno co'se’
ngu Tad Jesus vin con myen' xin' mté'th Jests.

27 Por cona, ngue niin loo gu' cén che'n co'se'
indxaalte li men con'a: Mén co' huaxu' pan no men
co'guxu'vin co'se'limen “Cena Santa”, ména ngue
cuan xquin men no xtol mén loo Diox xalque'

men co' mbeth Crist. Tataa gaca loo ména co'se’
indxaalte hua mén pana no gu meén vina co' nac
“Cena Santa”. 28 Por cona, lyazen ner teche texy-
ath thib thib gu' xtuuz gu' no lezo' gu' par fiee gu'
fieene' ché' nzo cho xen chd xyan nzo lezo' gu'
ndoore' li gu' rse co' nac “Cena Santa”. Chele' gu'
yende connden'le'nlezo’ gu', nzoque' mod hua gu'
pan no gu gu' vin co' nac rse co' nac “Cena Santa”.
29 Tac chele' mén ndxuhua pan no ndxu meén vin
co' nac “Cena Santa” co'se' indxaalte li ména con'a,
ncaba loo men quexu' Diox mén tac inden'te men
le' con che'n “Cena Santa” nac con che'npe' lad
Crist. 30 Tac por ndxuhua ndxep gu' pan no ndxu
ndxep gu' vin che'n “Cena Santa” co'se' indxaalte
li gu' tataa, por cona, leque gu' ncua'n xquiiz gu'
no ndxeloa ndxac gu' xal thib meén yiiz co' mbuu's.
No ale axta mcaba yalguth loo huax xtaa gu'. 31 Per
chele' na'la's loo leque na' no teche texyath leque
na' xtuuz na' no lezo' na' par fiee na' fieene' ;ché'
nzo chod xyan nzo le'n lezo' na' ndoore' li na' rsé
co' nac “Cena Santa”? mas huen ne'yoode na' loo
rse co' nac “Cena Santa”. Le' sya, tataa mod ya
inquinte tub rez Diox c6n che'n na'. 32 Co'se’ ngolo
mdub rez Diox con che'n con' ye'rsin' co' mbli
ndxep na'a, que nzo ne' fiee lezo' na', Diox tetiipe'
na' par ne'gacte loo na' quexu' Diox na' xal quexu'
Diox taamas men loo izlyo'.

33 Por cona, ngue niin loo gu', mén huesen:
Co'se' thidte queltaaryete gu' par yoo gu'loo “Cena
Santa” le'n templ, cued gu' par tolo queltaa no
gu' xtaa gu' xal ndxaala. Le' yiloa na, li gu' “Cena
Santa”. 34 Chele' chol gu' nzi lan' tac nzi bed gu',

ndxaal ner ya thuhua rseé gu' liz gu' ndoore' yi'th
gu' templ par ne'quexu'de Diox gu' por con' ngue
li gu' le'n templ. Le' co'se’ beren, gal neen maa
gu' xa nziri' gu' tedib vez na, tolo fiibe'en con che'n
taamas con' co' tolo li gu', ndee gu'.

12

Pabnguelu'menxalnac thib thib zin' co'ndli Xpii
Natu' che'n Diox par nxo'f zin' Xpii Natu' zin'a loo
men par limeén zin'a.

1 Nalle' lyazen toodiz non gu', men huesen por
con che'n Crist, con che'n xal ndli Xpii Natu' zin'loo
thib thib mén par gaclimenasirvno par gacliména
zin' thib mod no tedib mod loo mén co’ ndxela's
loo Diox por cdn che'n Jesucrist. Lyazen le' gu' gon
con che'n con' ndxe' no ta' gu' cuent con che'n con'
ndxe'.

2Gu'naneeque' nonda'que’ gu' cuent co'se' tarte
gac gu' men co' ndxela's loo Diox por con che'n
Crist, gu' mda' lugar loo rye men co' ngoc hues
Xtaa gu' par mzi mchep mena gu' par mdub xib
gu' loo chol mdo' co' indxacte ndyoodi's. No que
nzo ne' fiee lezo' gu', mbli gu'i. 3 Por cona, lyazen
le' gu' huen huen ta' cuent yende cho meén nzo co'
nzo Xpii Natu' loo par gab ména mbi' ye'rsin'tub
nac Jesus. Lomisque' ne, yende ch6 nzo Xpii Nata'
che'n Diox loo co' ne'cabte le' Jesus nac Tad loo
ryethe con'. Tabque' mena le' Jesus nac Tad no Jef
loo ryethe con'.

4Nzo huax con' co' angmbli Xpii Natd'loo mén
par ndxdc men li meén sirv1oo Diox thib mod tedib
mod. Per leque yub Xpii Natu' nac co' ndli le' men
gac li sirv loo Diox thib mod tedib mod. > Huax

loo zin' nzo co' nxo'f zin' mén con che'n Diox. Per
loo zin'a thidte Diox fiibe' par li mén zin'a. 6 Anze'f
huax mod nzo par xo'f zin' men zin' loo Xtaa men
con che'n Diox. Per leque yub Diox nac xa' co' ndli
parryo'loo zin' co' ndli ména. 7 Per leque yub Diox
mxo'f zin' thib zin' loo thib thib men par ryo xo'f
loo mena le' Xpii Nati' nzo no meéna. Le' yiloa na,
cab con' ndac loo rye meén co' ndxela's por con' co’
ndli Xpii Natd' loo ména. 8 Tac, licque', loo thib ned
men ndli Xpii Natu' zin' par ndxdc ména lu' ména
loo xtaa ména con che'n Diox. Loo tedib ned men
ndli Xpii Natd' zin' par nanee mén no non meén con
che'n xti's Diox par lu' men con che'n xti's Diox loo
chol meén co' nac xtaa mén, Ndxac con'a loo meéen
por cén che'n leque yub Xpii Natd'a. 9 Le' loo tedib
ned mén na, ndli Xpii Natu'le' mena ndxap yalxla's
loo Diox axta plothe. Le' loo taamas men na, Xpii
Natd' ndli par ndxdc mena teyac ména mbiiz. 10Le'
loo taamas men na, ndli Xpii Natd' le' ména ndli
chol yalguzye'. Le' loo taamas men na, ndli Xpii
Natu' le' meéna ndxac co yalban no lu' mena loo
Xtaa mena con che'n Crist. Le' loo taamas meén na,
ndli Xpii Natu' par non mena, ¢ché' licque' nac di's
co' ngo meén yalban che'npe' Diox o ché' ilicte nac
di'sa? Le'loo taamas men na, ndli Xpii Natu' le'
meéna gac tyoodi's chol di'stée co' indxoOnte nec thib
meén. Le'loo taamas mén na, ndli Xpii Natu' le'
mena gac coxcan di'stée che'n mén co' ndyoodi's
chol di'stée co' indxonte meén. 11 Ryete zin' ndxe'
nxo'f zin' leque yub Xpii Natu' loo mén. No ndli
Xpii Natu' loo men thib thib men li xa' xa' zin' xal
nee lezo' Xpii Natu'li Xpii Natd'loo men.

Pab ngue ta’' cuent loo mén le’' ngudloo men no

nza meén no ya' mén no nii mén nac che'n thidte lad
men.

121,00 c6n che'n Diox nac Crist, con ryete men co'
ngoo loo con che'n Crist, thidte con' xal nac bél'yoo

lad meén thib con' co’' nac thidte con'. Thib lad
meén nac huax part, ;1é'? Mastale' huax part naca,

per ndxe'leque’, che'n thidte lad nac rye parta.
Lomisque' na' ne, mastale' huax mén nac na' co'
ndxela's loo Crist no loo con che'n Crist, nac na'
che'npe’ Crist xal nac rye part che'n lad na' loo na'
loo Crist. 13Tac por con che'nleque Xpii Natd' ngoo
na' loo con che'n Crist xal ndxaca loo men co'se’
ndxac bautizar men le'n nit par ndxac ryete na'
che'n Crist xal nac thib thib part che'n lad mén loo
men, que nacanacna' mennacion Israel, que naca
nac na' taamas men che'n chol nacién, que naca
nac na' moz yee loo patron, que naca nac na' men
co' yende cho iiii loo no co' yende cho fiibe' 1oo.
Ngulaa Xpii Natu' loo rye na'. Ngoo Xpii Natu' loo
rye na' par fiibe' Xpii Natu'loo na'.

14 Beren, niin loo gu' tedib vez: Bél'yoo lad men
huax part nac. 15 Angab na'i. Chele' nii men géac
gabloomeén: Le'daainacte ya'luu, por cona, inacte
daa che'n luu, ¢ché' por cona inacte nii mena che'n
lad meéna, ca'? Yende xaa. Naca, ¢1é'? Thiba con'a.

16 Le' tediba na, chele' nza meén gac gab loo meén:
Le'daainacte ngudlool, por cona, inacte daa che'n
Iy, ¢ché' por cona inacte nza meén che'n lad men,
ca'? Tye'. Naca, ¢lé'? 17 Chele' dipte lad mén nac
ngudloo men, ¢xa mod gon mén con', sya? No
chele' dipte lad mén nac nza mén, ¢xa mod tub
Xi men con', sya'? Yende mod gaca tataa, ;lé'?
18 Diox mzi'f thib thib part co' nac lad mén xalque'

mblobe'lezo' Diox mbli Dioxa. 19 Chele' ryete part
che'n lad meéen nac thidte part, ¢maa lad meén, sya?
Naquinque' que no mén rye part co' nac lad men
co' nzi'f lad mén. 20 Mastale' huax part nac lad
men, licpe' ba'i, thidte lad mén nac lad men.

21 Chele' ngudloo meén gac tyoodi's, yende mod
gab ngudloo mén loo ya' men: Inquinte daa luuy,
cara. No chele' quee yéc men gac tyoodi's, yende
mod gab quée yéc mén loo nii mén: Inquinte
daa luu. 22 Ndxe'leque', mds naquin que no men
part che'n lad meén co' indlide meén cuent ntac loo

meén. 23Part che'n lad mén co’' nden' mén ndli més
nthyon meén chele'i yu' loo mén, parta mas nabe's

ntau' men. Chele' part co' nac lad mén ndxu' loo
men co' indxaalte yd' loo mén, part con che'n men
mads nabe's ntau' mén lad mén no nquenap men
part lad mén par ne'li'de meén part lad mén loo
xtaa meén, ¢16'? 24 Ndxe'leque', part che'n lad mén
co'ndxud'loo meén, parta inquinte tolo quenap meén
nabe'ste. Per yub Diox mzi'f thib thib part co' nac
lad mén. No ndli Diox le' mén mdas nquenap part

che'n lad men co' nden' mén xhuite ntac loo men.
25 Tataa mbli Diox par mds ntac part che'nlad men

co' ifiaade ntac par lalque' gac thib thib part lad
men. Tataa mod mena li par gaca quenap meén no
tau' meén thib thib partlad men xalque' nquenap no
ntau’' men taamas part lad men. 26 Lomisque' mod
ne, chele' thib partlad ménnden' yalne, le' sya, dib
lad mén ngue's yalné. No chele' thib part lad che'n
thib mbi' nac co' mas ndli mbi' cas 6 mas ngue lezo'
mbi' fiee mbi', dibte lad mbi' nden' huenque' nzo
mbi' por cén che'n con'a.

27 Lomisque' mod ne, ryete gu' co' nac meén co'

ngoole'loo con che'n Crist, nac gu', co' nee di's, part
che'n lad Crist. No thib thib gu' nac che'npe' Crist
xalque'nac thib thib partlad menloo meén. 28 Cona,
ngue niin loo gu": Diox mxo'f zin' thib thib zin' loo
ndxep mén par xo'f zin' meén zin' ndxe' loo mén co'
nqueltaaloo con che'n Crist chol lugar. Ner mblec
Diox ndxep mén co' mtel' Crist co' ndxe' di's che'n
Crist. Le' ngoloa na, mblec Diox tedib cua' meéen
co' ngo yalban con che'n Crist. Ngoloa na, mblec

Diox tedib cua' mén_co' ndlu' loo meén con che'n
Crist. Ngoloa na, mblec Diox tedib cua' men co’

ndxac ndli chol yalguzye'. Ngoloa na, mblec Diox
tedib cua' mén co' ndxac ndli par ndxac men yiiz.
Ngoloa na, mblec Diox tedib cua' mén co' ndlyath
no Xtaano men co' ndyoo ner no co' ndyoo naa loo
men co' nqueltaaloo con che'n Jesucrist. No mblec
Diox tedib cua' meén co' gac tyoodi's tedib di'stee
co' yende ché mén ndxon. 29 ;Ché' por cona nac
rye mena men co' mtel' Crist, men co' ndxe' di's,
ca'? ¢Ché' por cona ngo rye mena yalban, ca'? ¢Ché'
por cona nac rye mena maistr co’' ndlu' con che'n
Crist oo men, ca'? ¢Ché' por cona ndli rye mena
yalguzye', ca'? Yende xaa. 30 ;Ché' por cona ndxéc
rye meéna teyac rye meéna Xtaa men, ca'? ;Ché' por
cona ndxdac rye men tyoodi's rye mena chol di'stee
co' indxOnte Xtaa meén, ca'? ¢Ché' por cona ndxac
rye ménacoxcan meénadi'stée co' ndyoodi's mén co'
indxoOnte taamas meén, ca'? Yende xaa. 31 Fcua'n gu'
mod, yey, le' Xpii Natd' angli le' gu' tolo gac par li
gu' xal nac ner con' co' ngolo guniinloo gu' co' nac
mas con' ndac. Per nalle', tré' par delant loo cart
ndxe' daa tolo 1u' loo gu' xa mod mas que tee ban
ndac gu' loo Diox loo taamas con' co' guniilen loo



1 CORINTIOS 13:1 lviii 1 CORINTIOS 13:4

gu'.
13

Pab ngue lu' loo mén xd mod ndxaal que' lezo
men fiée mén xtaa meénno xa mod ndxaal gac menmen
co'non carida fiée xtaa men.

1Hui' gu'nexa. Chele'daandyoodi's huax di'stee
co' ndyoodi's chol mén no ndyoodizgue'en chol
di'steée co' ndyoodi's angl che'n Diox co' ne'gonte
men no co' ne'ta'de mén cuent no lath xtau'a
inque'de lezon fieen chol mén co' ndxac huesen no
Xtaan, nac daa xal thib tambor co' alithe ndyez.
No nac daa xal thib le' yi'f co' nte's mén co' alithe
ndyez, co' nee di's, anxle' ndyoodizen no yende

con ntac daa loo Diox. 2 Chele' daa nac meén co'
mbli Diox ngo yalban con che'n Crist loo meén,

no chele' Diox mbli par nonen no tan cuent con
che'nryethe con' co' nzo casloo loo Diox cén che'n
co' mblo xnee Diox par li DioxX, no chele' Diox
mbli pan nonen no tan cuent con che'n ryethe
con', no chele' Diox mbli par ndxapen yalxla's
loo Diox axtaque' lin gan techeen thib yii co'te’
ndub yii no lath xtau'a inque'de lezon fiéen men
huesen no meén xtaan, yende con ntac daa loo Diox.
3 Lomisque' ne, chele' daa li'th ryete xyonen no
yalgon' co' ngue non par tana caa mén co' ndyac
yaltlino chele' daa gath loo quiinoloo beel por con
che'n di's ndac no lath xtau'a inque'de lezon fieen
huesen no xtaan, yende con ntac daa loo Diox.

4 Mén co', licque', nque' lezo' fiee hues xtaa,
mena nxec yee no ncha'la's ména loo ryethe con'
co' ndxac loo mén. Meén co', licque', nque' lezo'
Nee hues Xtaa, mena nac mén nado' 1oo rye meén.

T

Meén co', licque', nque' lezo' fiee hues xtaa, ména
indxante lezo' fiée yalgon' che'n Xtaa mén. Mén co',
licque', nque' lezo' fiee hues xtaa, mena indye'ste
no inxyal'te loo xtaa mén. Ne' ne' inac mén co'
nque' lezo' fiée hues xtda mén men co' ndxoc xab
co' fiaa nit nayee par hui' taamas men loo mena
xal ndryec nxyub meéna. 5 Meén co', licque', nque'
lezo' fiee hues xtaa, mena ndxap mod fiee hues xtaa.
Incua'nte mena mod ante gac con' ndac loo con
che'npe' ména. Ne' ne' inda' meéna lugar nzyo yéc
meéna setilte. Ne' ne' inac ména men co' ngosua'
Xyan le'n lezo' con che'n chol con' ye'rsin' co' ndli
taamas mén loo meéna. 6 Meén co', licque', nque'lezo’
fée hues xtaa, menaindyacte lezo' fiee chol men co'
ndli con' co'inacte con' nalino con' nambiiloo xtaa
men. Ndxe'leque', mén co' nque' lezo' fiee hues
Xtaa, meéna ante ndyac lezo' co'se’ nque tee ban
men ante loo co' nac con' licpe'. 7 Mén co', licque',
nque'lezo' fiee hues xtaa, mena ntau' loo con che'n
Xtaa meén par ne'gonte taamas men con che'n xtaa
mena. Mena ndxap yalxla's 1oo hues xtaa meéna.
Mena, ne, nzi quee lezo' par cab ryethe con' ndac
loo ména. Ména, ne, nxec yée loo ryethe con' ndxac
loo ména.

8 Ne'ryede meén co' nque'lezo' fiee hues xtaa. Per

zin thib huiz no zin thib ze co'se’' ne'tolode te'th
meén di's co' ndxab Diox co' gac. Tac mbyathle'

no mbyenle' ryethe con' ndxab Diox. No zin thib
huiz no zin thib ze ya ne'tolode tyoodi's men chol
di'stée co' yende cho mén gon. No zin thib huiz no
zin thib ze co'se’ ya inquinte lu' mén loo hues xtaa
men con che'n ryethe con' co' nzo casloo loo Diox
no co' mblo xnee Diox par li Diox. 9 Lath naban

nu', licque', ne'ta'de nu' cuent con che'nryethe con'.
Lomisque' ne, ante co' ndxacte nu' ngo nu' yalban
con che'n Diox. 10 Per ndxe'leque’, co'se' ngolo
mdyaa ryethe con' co' gac loo nu', axta syare' tolo
ta' nu' cuent no mas clarleque’ non nu' c6n che'n
ryethe con'.

11 Co'se' ngoc daa myen' bix, alithe ndyoodizen
xal ndyoodi's myen' bix. Alithe mblin Xtuuz xal
ndli myen' bix xtuuz. Per co'se' ngocle' daa thib
mbi', mbla'en ryethe con' co' nac mod co' alithe
ndli myen' bix. 12 Lomisque' mod ne, lath be'
naban na', loo ryethe con che'n Diox ndxos xtuuz
na' no ne'fiee'de na' con ngue li na'. Ndxaca loo na'
xal mén co' nathath ngti' loo thib spej loo con' co'
nac con che'n Diox nalle'. Per co'se' gac huiz co'
tyaa ryethe con' co' gac loo na', syare' clarleque’
hui'na'no ten' na' no lila's na' ryethe con' xal thib
mbi' co' ndxe'sleque’ ngii' con'. Per nalle' axta ne'
ne'indan cuent no ne' ne'ifieen co' huenleque' con
che'n ryethe con'. Per huiza, syase tan cuent no
hieen ryethe con' xalque' non Diox no nanee Diox
ryethe con' c6n chenen nalle'. 13 Por cona, ngue
niin loo gu' nalle": Nzo son con' co' ndxaalque' tolo

li men thidtene. Con'a nac con' ndxe": Thiba: tolo
gap men yalxla's loo Diox thidtene. Le' tediba na,

nac: toloque' cue quee lezo' meén loo con' co' gac
looménthidtene. Le' tediba na, nac: tolo que'lezo’
men DioX, no que' lezo' mén fiee mén hues Xtaa
men thidtene. Per con' co' nac mas con' roo con'
xéen co' ndxaal li meén loo yon con' ndxeé' nac: que'
lezo' mén DioX, no que' lezo' men fiée mén hues
Xtaa men thidtene.

14

Pab ngue bez loo meén cua’n mén mod par co mén
yalban xal ndlyath no Xpii Natu' che'n Diox meén.

1Cona, ngue niin loo gu': Bli gu' co' nzote mod li
gu' par tolo que'lezo’ gu' Diox no que'lezo' gu' fiée
gu' hues xtaa gu' axta plothe. Lath xtau'a, cua'’n gu'
mod angli Xpii Natu'loo gu'le' gu' gacli gu' ryethe
con' co' fiibe' Xpii Natu'li gu' xal guniilena loo gu'.
Permasndlyazenle'gu' cuanmod angli Xpii Natu'
loo gu' le' gu' co yalban con che'n Crist co' ndlya's
Xpii Natu' xo'f zin' Xpii Natd' loo gu'. 2 Men co'
ndyoodi's tedib di'stée co' nec thib mén ne'gacte
g0n, ména indyoodi's node xtaa men. Ndxe'leque’,
mena ndyoodi's no Diox. No di's co' ndyoodi's
mena yende cho men gac gon di's co' ndyoodi's
mena. Mastale', con' co' ndli ména Xtuuz no con'
co' nzo le'n lezo' ména co' ndyoodi's mena nac di's
co' nac che'n Xpii Natu', no nac di'sa thib di's co'
yende chd meén ta' cuent no co' yende ché mén gac
gon. 3 Per ndxe'leque’, mén co' nde'th no co' ngo
yalban loo xnaa loo taamas mén, mena nde'th no
ngo mena yalban par tolo té'th men no tolo ta' men
cuent par tyubdi's ndac mén loo con che'n Crist.
No nco'x ménaloo meén. No ntegan meénalezo' men
loo cdn che'n Crist par tolo ye'th lezo' men loo con
che'n Crist. 4 Mén co' ndyoodi's tedib di'stée co'
yende cho meén gac gon, meéna ndli par tolo nté'th
leque meéna con che'n Crist. Per meén co' nde'th no
co' ngo yalban con che'n Diox, ména ndli par tolo
té'thno ta' taamas men cuent, men co' nqueltaaloo
Diox no loo con che'n Diox.

> Ndlyazen le' ryete gu' tyoodi's di'stée co' yende
cho mén gac tyoodi's. Per mds ndlyazen te'th gu'
no co gu' yalban con che'n Diox loo mén. Tac

mas ntac loo Diox con che men co' nde'th no co'
ngo yalban leque meén co' ndyoodi's chol di'stée co’

nec thib mén ne'gacte tyoodi's no co' nec thib men
ne'gacte ta' cuent con che'n di'stee co' ndyoodi's
tedib men. Huen gaca chele' thib men co' nzo latha
gac coxcan di'sa loo men. Le' sya, mén co' ngoxcan
di'sngue li par tolo té'th no ta' men cuent con che'n
Diox, meén co' nqueltaaloo Diox1loo con che'n Diox.
6 Per nalle', mén huesen por c6n che'n Crist, ngue
niin con' ndxe'loo gu": Chele' daa gal nee maa gu'
par nedre' no alithe tyoodizen di's co' nac tedib
di's co' ne'gacte gu' gon, ¢cho con' ndac lii loo gu'
chele' daa lii tataa, a'? Yende cho con' ndac lii loo
gu', ¢1é'?7 Per chele' daa go xo'f con' loo gu', no
chele' daa lu' loo gu' con' co' ndxac daa con che'n
Diox, no chele' daa te'th con' loo gu' co' fiibe' Diox
tan cuent loo gu', no chele' daa lu' chol ley' loo
gu' co' nac ley' ndac, le' sya, huen caba no huen
gaca loo gu, ¢1é'? 7 Hui' gu' nexa. Angab na'i:
Chele' chol instrument co' ndxol' myen' musc co'
nac xal flaut no arpa co' nac con' co' inabante no
co' indyoodi'ste, chele' meéna ne'gol' ndacte dii co'
ndxol' ména xal nda solf, ;x4 mod gon men dii

co' ndxol' thib thib instrumenta chele' ména tataa
ndxol' instrumenta, sya? Ne'yen ndacte dii, ¢1€'?

8 Lomisque' mod ne, chele' thib solndad co' nque'
toc loo trompet na, incuez ndacte solndada toc
loo trompet, ¢xa4 mod gac nab taamas solndad ya
solndad loo x¢', sya? Yende moda, ¢1é'? 9 Tataa
ndxaca loo gu', ne, tac chele' gu' tyoodi's di's co'

yende mod gon meén no co' yende mod ten' mén
con nee di's, ¢xa mod gon men no ten' mén con
nee di's di's, sya? Yende moda, ¢1é'? Tac di's co'
ndyoodi's gu'a nac di's co' alithe ndyoodi's gu' loo
mbii. 10 Na' nda'que' cuent no non na' nzo huax
di'stée dib athu loo izlyo'. Thib thib di'stéea xa'
xa' ndxen. Lomisque', ryete men co' ndyoodi's
di'stéea, thib thib ména ndxon no nda' ména cuent
xal nac di'steepe' co' ndyoodi's ména. 11 Per chele'
daa indxoOnte cOn ngue tyoodi's ménaloon, gac daa
loo ména xal men tith co' indxonte con ngue toodi's
meéna loon. No lomisque', gac mena xal meén tith
loon tac indxoOnte meéna di's co' ngue toodiz non
mena. 12 Cona, ngue niin loo gu': Ya que ndlya's
gu' no sate mas ndryo' ndlyen' lezo' gu' le' Xpii
Natu' angli par tolo gac gu' li gu' huax con' co'
nac mod ndac, bli gu' co' nzote mod gac li gu' loo
meén co' nqueltaa loo Diox par tolo té'th mén no
ta' men cuent par tyubdi's ndac men loo con che'n
Diox. 13 Por cona, ngue niin loo gu": Chele' chol
men co'nzo lath gu' ndyoodi's thib di'stée co' yende
cho gu' gac gon no co' yende cho gu' gac ta' cuent,
guuz gu' loo ména leque mena cuez Diox par gac
mena coxcan mena di's loo gu'. 14 Tac chele' daa
ngue bez Diox con thib di's che'n tedib di'stée co'
tyoodizen co' yende chd men gon no co' yende cho
meén ta' cuent, sya, le'n lezon ngue bezen Diox. Per
axtane'daane'fieede con ngue toodizen le'n lezon.
Por cona, ngue niin loo gu': Por part con chenen,
yende cOn ntac con'a par lina. 15 ;Con lin, sya?
Ndxep vez mbezen Diox con di'stée co’ yende ché

meén ndxon. Per mas mbezen Diox xal ndlin Xtuuz
con di'steepe' daa par gon mén con ndyoodizen no

par ten' mén con ngue toodizen. Lomisque' ne,
ndxol ron ndxep con di'stee co' indxOnte mén. Per
mas ndxol ron con di'stéepe' na' par gon men con
ngue yol ron no par ten' men con ngue yol ron.
16 Lomisque' mod ne, chele' gu' ngue bez di's ro
di's xén loo mén con che'n Diox no mbez gu' Diox
quix U', Diox, loo Diox con di'stée co' yende chd
men gac gon no co' yende cho mén gac ten', yende
mod cuez meén co' nzo lath gu' Diox, meén co' tarte
té'th ndac con che'n Crist xal nac di'stee co' mbez
gu' Diox co'se' indx0Onte mena di'stée co' ngue bez
gu' Diox, ¢1é'? 17 Licque', huenque' nac co' ndli gu'
co'se' mbez gu' Diox con di's co' indx0Onte meén. Per
por part con che'n meén co' indxonte di's co' mbez
gu', yende mod li gu' par tolo té'th meén no ta’ men
cuent par tyubdi'sndac ménloo con che'n Diox por
di'stée co' mbez gu' co' indx0Onte meéna. 18 Daa mbez
Diox quix U, Diox, loo Diox lath mén co' ndxela's
loo Diox por con che'n Tad Crist por mas ndxac daa
ndyoodizen tedib di'stée co' indxoOnte mén leque
rye gu'. 19 Per por part con chenen, co'se' nqueltaa
non men co' nqueltaaloo con che'n Diox, mas huen
naca, ndyaquen, tyoodizen ga'yte di's loo men xal
ndlin Xtuuz par gacale' con di's co' ryo' ron co' nac
di'stéepe' na' na, di'sa li par mas té'th tedib meéen
leque tyoodizen si' mil di's co' nac tedib di'stée co’
inacte di'steepe' na' co' yende ch6 men gon no co'
yende cho mén nda' cuent no co' yende ch6 mén
ten'.

20 Men huesen por cén chen Crist, ne'gacte
gu' xal myen' bix loo con' co' ndli gu' xtuuz.
Ndxe'leque’, goc gu' xal myen' bix co' tarte té'th li
arid co' nac chol con' ye'rsin'. No bli gu' xtuuz no

fty6o gu' xal meén co', licque', mté'thque' no co' huen
huennda' cuent par tyubdi's ndac gu'loo con che'n
Diox. 21 Gu' nda'que’ cuent no nonque' gu' le' loo

libr co' nac xti's Diox ndub di's co' mbez; Con xti's
che'n meén tith co' ndyoodi's tedib di'stée co' nac

xa' di'stée tyoodiz non mén ndxé'. No ne' por tataa
lin ne'tyalte ména gon meéna ron, ndxab Tad Diox.
22 Por cona, ngue niin loo gu": Di'stée co' ngue
toodi's mén co' yende ch6 mén ndxon no co' yende

ché men ta' cuent nac xal thib xin no thib xnaa co'
ndlu’ xal thib sefi oo mén co' tarte yila's loo Diox

por con che'n Tad Crist. Ne'nglide Diox par ngac
con'a loo mén co' ndxela's loo Diox por con che'n
Tad Crist. Ndxe'leque', mbli Diox par ngure men
co'ngo yalbanloo men co' ngola's loo Diox por con
che'n Tad Crist. Ne'ntel'te Diox meén co' ngo yalban
par gac mena thib sefi oo men co' tarte yila's 1oo
Diox por con che'n Tad Crist. 23 Co'se' ryete meén
co' ndxela's queltaa thidte lugar, no tlo rye mena
tyoodi's mena thib di'stée co' yende cho mén gac
gon no co' yende cho men gac ten', no chele' chol
men co' indxela'ste, men co' tarte té'th ndac con
che'n Crist, yoo xi'th gu' co' ndxela's 1ath ndyoodi's
gu' tedib di'stee, ¢ché' ngue li gu' cuent ne'gabte
meéna loo Xtaamenale' gu' nquée mbii yéc, ca'? Tab
mena tataa, ¢1€'? 24 Per co'se’ queltaa ryete gu' thib
lugar loo con che'n Diox, chele' gu' clarleque’ te'th
no co gu' yalban cén che'n Crist loo men hora, no
chele' thib meén co' tarte yila's no co' tarte té'th con
che'n Crist yoo xi'th gu', le' sya, ména gac nado' no
ten' meéna licque' nac di's co' ngue te'th gu' no co'
ngo gu' yalban. Le' sya, leque meéna teche texyath
Xtluz meén no lezo' meén loo con' ye'rsin' co' mbli

meén. No thyon meén co'se' gon mén di's co' ngue
go gu' yalban. 25 Le' sya, tataa mod, chaa, te' lezo'
mena cOn che'n ryethe con' ye'rsin' co' mbli ména
Xtuuzle'nlezo' ména. Lathane, chaa, tyub xib ména
no cotloomenalooizlyo'loo Diox par fia'b ménaloo
Diox ton' Diox xtol ména. No tlo meéna, li ména cas
loo Diox. No gab ména: Licpe' ba'i, nzo no Diox gu'
tre', ndee.

Pab ngue bez loo mén: Nabe'ste ftoodi's gu' thib
thib con' xalque' nac co' ndlu' di's co' nac xti's Diox
loo mén par li men xal fiibe' di's che'n Diox.

26'Ya yende c6n mads tolo niin loo gu' nalle', mén
huesen por con che'n Crist. Con' ndxeé' nac co'
ndxaal li gu': Co'se' queltaa ryete gu' thidte lugar
loo c6n che'n Diox, thib gu' lab thib part loo libr
che'n Salmos. Le' tedib gu' na, lu' con che'n xley’
che'n Cristloo meén. Le' tedib gu' na, lu' cdn che'n
con' mxo'f loo Diox loo gu'. Le' tedib gu' na,
tyoodi's di'stee co' yende chd mén gac gon. Le'
tedib gu' na, coxcan di's che'n di'stée co' indxonte
men co' ngolo mdoodi's tedib mén. Ante con' ndxe'
ndlyazen gac gu' li gu' par tolo té'th mén no tolo
ta' men cuent par tyubdi's ndac mén loo con che'n
Crist. 27 Chele' ndxep gu' nzo latha co' ndyoodi's
thib di'stée co' yende ché mén gac gonno co' yende
ché men cab, ante ta' gu' lugar tyoodi's chop o son
mena no maste loo cult. Ne'ta'de gu' lugar tyoodi's
rye mena thidte junt. Ndxe'leque’, tyoodi's thib
gu'. Yiloa, tyoodi's tedib gu'. Yiloa, tyoodi's tedib
gu'. No fiibe' gu' yo thib men co' coxcan di'sa, ne,
latha. 28 Per chele' yende ch6 mén nzo co' coxcan
di'sa lath gu', mas huen ne'tyoodi'ste ména di'stée

co' yende chod gu' gon no co' yende chd gu' cab
lath queltaa mén loo cén che'n Diox. Bnibe' gu'
loo meéna tataa li ména liz mena par ndoo lite cuez
mena Diox liz ména. 29 Lomisque' mod ne, chele'
ndxep meén lya's te'th co’' ndxab DioXx no co meéna
yalban, gu' co' ndyoo ner no co' ndyoo naa loo
mena, bnibe' gu' ner te'th thib ména no ner co thib
meéna yalban. Yiloa, te'th tedib mén o co tedib
meén yalban. Yiloa, te'th tedib mén o co tedib men
yalban. No bnibe' gu' le' taandxep men co' ngo
yalban huen huen tub nza xal ngo mén co' ngo
yalban yalban par fiee ména fieene' ché' clar nte'th
meéna no ngo mena yalban xal ndxaala. 30 Per chele'
Diox x0'f 100 no lu' Diox ndxep con' loo thib xtaa
meén co' nac dyap menaco' ngue te'th no co' ngue go
yalbana, gab gu' loo ner mbi' co' ngo too nte'th no
co' ngo yalban, tyub ner mbi' ndxep par te'th mbi’
co' nac dyap mbi' con' co' mxo'f loo Diox ndxep
con' loo par co mbi'a yalban, ne. 31 Le' sya, tataa
mod mas nabe'ste co thib thib gu' yalban, gu' co'
mblec Diox par co gu' yalban con che'n Crist. Tataa
mod sate mads li gu' par té'th ryete gu' con che'n
Crist no gac ye'th lezo' thib xtaa gu' no tedib xtaa
gu' loo c6n che'n Crist. 32 Mén co' nde'th no co'
ngo yalban con che'n Crist, ména naquin gap lezo'
no nado' di's nado' cuent te'th ména, no co ména
yalban xal guneepe' lezo' Diox. 33 Na' nda'que'
cuent le' Diox inacte Diox co' ndli par ndxetoo di's
ndxetoo cuent lath men. Ndxe'leque', ndli Diox
par ndxo nagal lezo' meén loo Diox no par cue ban
men rye nda mén no rye ndye'th men lath xtaa
men.

Gu' nda'que' cuent xal fiibe'en 100 mén hues

na' co' nqueltaa rye lugar co'te' nzo meén co' ndx-
ela's loo Diox por con che'n Tad Crist, men co'
ngro xa' loo con che'n xab izlyo' par ngoc meéna
che'npe' Diox, tataa ngue fibe'en loo gu' nalle’,
ne. 34 Ndlyazen ryete mengot Xee cue lath ryete
men co' nqueltaa 1loo con che'n Diox le'n templ
tac Diox ne'nda'de lugar par te'th méngot no co
mengot yalban. Ndxe'leque’, fiibe' Diox tyubdi's
mengot Xal fiibe' mén co' ndyoo naa xal mnibe'ley
co' mxo'f Diox loo men. 35 Chele' chol méngot co'
thidte mqueltaa no gu' loo con che'n Diox ndlya's
gon ndxep con', fiibdi's méngota 100 sa'l méngota
co'se' nzo ryop sa'l mengota liz ryop sa'l mengota'.
Tacilé'de nactiibdi's méngot chol con'lath co'se' nzo
men loo cult le'n templ.

36 jJaa! ¢Ché' ndyac gu' por part con che'n gu'
mdyoxcua'di's co' nac xti's Diox nonzo di's co' nac
xti's Diox par ngue no men di's, ca'? jAa que naxén
gu' se! Yende mod gaca tataa. O ¢ché' ndyac gu'
ante loo gu' mzin xti's Diox, ca'? ¢Cho yila's tataa
naca? Yende, ¢1é'? 37 Chele' lath gu' nzo ndxep gu'
CO' non mén nac gu' meén co' mcui Diox par te'th
gu' di's co' ndxab Diox no nac gu' meén co' mblu'
Xpii Natu' loo par ndxac gu' li gu' ndxep con' xal
guniilenaloo gu'loo cart ndxe', ften' gu' di's ndxe'
no fta' gu' lugar yaa'd di's ndxe' le'n lezo' gu' no
coro gu'le' di's co' ngue que'en ye's loo gu' ndxé'
nac di's co' fiibe' Tad Cristloo gu' par que teeli gu'i
xal fiibe' Tad Crist loo gu'. 38 Per chele’ chol gu' co'
nziri' tre' ne'yila'ste no ne'tyalte gu' yaa'd di's co’
ngue tel'en loo gu' loo ye's ndxe' le'n lezo' gu', ne'
ne'inda' gu'lugar ndxela's gu' loo Crist.

39 Por cona, ngue niin loo gu', mén huesen por
con che'n Crist: Blo yéc gu' par li gu' co' nzote mod
gac te'th gu' no co gu' yalban cén che'n Diox. No
leque tiempa, ne'ca'de gu'loo men co'lya's tyoodi's
chol di'stée co' yende cho gonno co' yende chd cab
lath gu'. 40 Per ndlyazen no fiibe'en loo gu', ryete
con' co' ngue fibe'en co' ndxaal li gu' loo cult co'se’
nqueltaa gu'loo con che'n Diox, nabe'ste bli gu'ino
Xee cue gu'.

15

Pabngueta’cuentloomeénxamodngroxban Tad

Crist.
1 Per nalle', mén huesen por cén chen Crist,

lyazen le' gu' te'que’ lezo' con che'n di's ndac co'
mblolen yalban no co' mdethlen loo gu'. Con che'n
di'sndac co' mbin gu'a, gu' mdyalque' mbin gu'ino
nguaa'd di'sale'nlezo’ gu' no le'n xtuuz gu'. No loo
con che'n di's ndaca, gu' nzi néeque' thidtene. 2 Por
con che'n di's ndac co' mblon yalban loo gu'a, gu'
mblya'le' loo con'ryes. Huen nda gu' chele' gu' tolo
linee gu' gu' no tolo te'lezo' gu' xal nac di's ndaca
xal mblon yalban loo gu'. Per chele' gu' ndxac
guyith lezo'loo con'a, le' sya, ndxac di'sndac ndxe'
xal thib con' anxle' loo gu' tac ne'ngala'ste gu' loo
con' co' nac licpe'.

3 Nerleque' con' co' mblin, mblu'en loo gu'
xalque' mblu' Tad Crist loon le' Tad Crist nguth
por con che'n xquin na' no xtol na' xalque' ndub

di's loo libr co' nac xti's Diox. 4 Mca's mén Tad
Crist. Ngoloa, ngolo son huiz ngro xban Tad Crist

xalque' ndub di's loo libr co' nac xti's Diox, ne.
>Ngolo ngro xban Tad Crist, mblu'too Tad Cristloo

Pedr. Ngoloa, mblu' too Tad Crist loo rye si' fchop
myen' co' mtel' Tad Crist co' ndxe' di's ndac che'n
Tad Crist. 6 Ngoloa, mblu' too Tad Crist loo masre'
ga'y ayo meén co' ndxac hues na' no xtaa na' por
con che'n Tad Crist. Axta nalle' casque' rye mena
be' naban, mastale' nguth ndxep ména. 7 Ngoloa,
mblu' too Tad Crist loo Cob. Ngoloa, mblu' too Tad
Crist loo ryete si' fchop myen' co' mtel' Tad Crist,
myen' co' ndxe' di's che'n Tad Crist loo men pal
nalle'.

8 Co'se' ngolo mblu' too Tad Crist loo rye mena,
lultleque’ mblu' too Tad Crist loon, ne. Ale ngoc
daa xal thib mbeto' co' ngool yée loo con che'n Tad
Crist co'se' ngolazen loo Tad Crist. 9 Per mastale'
tataa mbli Tad Crist loon, nden'en le'n lezon no
ndyaquen le' daa nac thib mbi' co' mas intacte loo
taamas myen' co' mtel' Tad Crist co' nac mén co'

ndxe' di's che'n Tad Crist loo con che'n Tad Crist.
Tataa ndyaquen no tataa ndlin cuent cn chenen

tac daa mque tee mdub ngu's men co' ngola's loo
Diox por c6n che'n Tad Crist. 10 Per nase nac daa

thib mbi' co' ndxe’' di's con che'n Tad Crist nalle'
por con che'n con' ndac co' angmbli Diox loon.

Ne'ngacta thib con' anxle' loon. Tac, ndxe'leque’,

daa mas ndxath ndxey' lezo' loo ¢6n che'n zin' co'
mxo'f zin' Crist loon leque rye myen'a. Per ingue
niiden naca con' angmblin. Ndxe'leque', con' co'
ngue lin, ingue lidena ante por con chenen. Ante
ndlina tac Diox indld'ya'de daa ned ngue tee'en.
Diox ndlyath noque' daa. No ndli Diox ndxac con'
ndacloon ned ngue tee'en. 11 Per yende ché mport
nzo lezon cona, que naca daa, o que naca myen'
co' mtel' Tad Crist co' ndxe' di's che'n Tad Crist co’

ngo yalban. Por yalban co' mblo nu' loo gu', leque
yalbana mbli par ngola's gu', ne.

Pab ngue ta’ cuent loo mén le'men co'ngola’s loo
Crist no loo con che'n Crist, ména ryo xban lath men
co'nguth.

12 No nalle' ndlyazen niin tedib con' loo gu":
Chele' nu' ngo yalban cdn che'n Tad Crist le' Tad
Crist ngro xbanle' lath men nguth, ¢;xa mod mbez
ndxep gu' lath gu' ne'ryo xbante mén co' nguth,
sya? 13 Cona, ngue niin loo gu': Chele' meén nguth
ne'ryo xbante, le' sya, ne' Tad Crist co' nac yub
Tad Crist ne'ngro xbante, sya, xaa. 14 Lomisque'
ne, chele' Tad Crist tarte ryo xban, le' sya, anxle'
ngo nu' yalban. No lomisque’, yende cén ntaca
ndxap gu' yalxla's loo Diox. 15 No chele' Tad Crist,
licque', tarte ryo xban lath meén nguth, le' sya, nu',
ne,nac men gutye'tac nu' mde'th cén che'n Diox le'
Diox mblo xban Tad Crist lath men nguth. Chele'
men nguth, licque', ne'ryo xbante, le' sya, ne' ne'
tar co xban Tad Diox Tad Crist lath meén nguth,
ne, ¢1é'? 16 Tac chele' men nguth ne'ryo xbante,
ne' ne' tar ryo xban Tad Crist axta nalle', ne, sya,
xaa. 17 Lomisque' ne, chele' Tad Crist axta nalle'
tarte ryo xban, le' sya, anxle' ndxap gu' yalxla's loo
Diox. Tatabe' ngue cua'n gu' xquin gu' no tatabe’
ndxap gu' xtol gu' loo Diox, ne. 18 Lomisque' mod
ne, chele' Tad Crist tarte ryo xban, le' sya, rye
men co' nguth, mén co' ngola's loo Diox por con
che'n Tad Crist, ména thidteneque' tith ngro xa'loo
Diox thidtene. 19 Chele' na' ante nzi quee lezo' loo
con che'n Tad Crist par gac con' ndac loo na' lath
nzi ban na'loo izlyo' ndxe' no maste, le' sya, mas

nalyat no nayon' ndxacaloo na' axta plothe loo rye
men no yende con ndli nzi quee lezo' na' loo Crist
loo izlyo' ndxe', sya, xaa.

20 Per inacta tataa. Ndxe'leque’, licpe' ba'i, Tad
Crist ngro xbanle' l1ath mén nguth. Diox mbli le’'
Tad Crist ngoc ner mbi' co' ngro xban loo rye men
co' nguth co' ryo xban yiloa. 21 Tac xalque' ngoca
por cén che'n Adan ndxath rye men, tataaque'
ndxaca nalle', ne, le' por con che'n Crist ryo xban
rye men co' nguth. 22Texal mtlo nguth mén por cén
che'n Adan, tataa cabaloo ménco'nzoloo conche'n
Tad Crist le' ména cue ban tedib vez por con che'n
Tad Crist, ne. 23 Gac con' ndxe' loo thib thib meén
co' ndxela's 1oo Diox por con che'n Tad Crist co'se’
gac tiemppe' che'n thib thib meén xalque' ngoca loo
Tad Crist co' ngoc nerleque' mbi' co' ngro xban lath
men nguth. Le' yiloa na, ryo xban mén co' nac
che'npe' Tad Crist co'se' gac huiz co'se' yi'th xi Tad
Cristna'.

24 Axta syare', gaclult tiemp co'se' telux Tad Crist
ryethe mod co' fiibe' men co' ndxac gobiern, no
chol meén nac zin' yoolau, men co' ndli cuent fiibe',
no men co' ndli cuent ndxap con' 1a's nii no la's
ya' par li Tad Diox na' ya ne'tolode fiibe' ména loo
izlyo' ndxe', co' nee di's, Tad Crist ta' lugar fiibe'
Tad Diox co' nac xudpe' Tad Crist loo ryethe men
no loo ryethe con' xalque' mnibe' Tad Crist loo
ryethe con'. 25 Tac naquinque' fiibe' Tad Crist loo
rye meén axtaque' yilo li Diox le' ryete mén co' nac
ngolo ngola's che'n Tad Crist gac nado' loo Tad
Crist thidtene. 26 Lult con' co' nac con' ye'rsin' co'
nquée loo men, co' nee di's, nac yalguth, Diox li
cued. Ya ne'tolode quée yalguth loo meén. 27 Diox

mbli par gac nado' rye loothe con' loo Tad Crist.

Per co'se’ mbez di's co' ndub loo libr co' nac xti's
Diox co' ndxab: Rye loothe con' mblile' Diox par

ngoc nado' con'a loo Tad Crist, clarleque’ nda' di's
ndxe' cuent loo na'. Per part con che'n Diox, ¢1€'?,
yende mod li Diox par tyubdi's Diox loo men tac
yub Diox mbli par ngoc nado' rye loothe con'loo
Tad Crist. 28 No co'se' ngolo mbli Diox ngoc nado'
rye loothe con' no mdubdi's ryethe con' loo Tad
Crist co' nac xgan'pe' Diox, syare', yub tad Crist
ta' lugar le' Diox fiibe' loo alux con' co' ngoc nado'
loo Crist. Axta syare', leque yub Crist li fiibe' Diox
loo Crist, ne, xal mnibe' Diox no mbli Diox le' Crist
mnibe'loo alux con'. Tataa li Crist par gacale' rye
loothe con' gac che'npe' Diox no gac con' roo con'
xén loo Diox por con che'n rye loothe con'. Thiba
con' ndxe'.

29 Le' tediba na, nac con' ndxe'. Gu' naneeque'
no nonque' gu' nzo ndxep mén co' ngue Nno Ccos-
tumbr ndxac bautizar mena por c6n che'n mén co'
nguth. Per ¢chonon tataa ndli mena chele' mén co'
nguth, licque', ne'ryo xbante, a'? ¢Chonon ndxac
bautizar meéna por con che'n mén nguth chele' men
ne'ryo xbante, sya?

30No ¢chonon tolo nzi tee li nu' con' par gac con'
ryes loo nu' chele'j, licque', nac ne'ryo xbante men
nguth, sya? Indxaalte li nu'i chele'i tataa nac, ;1é'?
31 Cona, ngue niin loo gu', mén huesen por con
che'n Crist: Atate huiz ncab con' ryes loon ned
nque tee'en. Ndlya' ndlya' guth men daa. Licque'
nac co' ndxac loon, mén huesen por con chen
Crist, por con che'n gu' ndan gust lezon loo con
che'n Tad Crist na' tac ngola'sque’ gu'loo Diox por

con che'n Tad Crist. 32 Cona, ngue niin loo gu'
taandxé" Por con che'n zin' co' nxo'f zin'en con
che'n di's ndac che'n Crist ngro yoo non meén le'n
ciuda Efes, men co' ngro' nayi' loon xal ma' nayi'.
Per ¢cOn lin gan, sya, chele'i anxle' ngac loon no
chele' mén co' nguth, licque', ne'ryo xbante? Syase,
nzoque' mod gab na' xal mbez di's co' mbez men:
Hua na' no gu na' tac yé' huize' gath na’, co' nee
di's, taathe guneeiloo mén, ;1é'? Pa gaca tataa, yey.

33 Ne'ta'de gu' lugar quedii chol mén gu' xal nac
di's co' mbez mén tataa. Tac chele' gu' ta' lugar sal'
gu' con chol men ye'rsin’, mena teza' gu' loo mod
ndac co' nzi tee ban gu' loo Tad Crist. 34 Ftub gu'
Xnli yéc gu' no ftub gu' xnii lezo' gu' xal ndxaal li
gu' par ndxe'sleque’ que tee banli gu'loo Diox par
tataa mod ne'cua'nte gu' xquin gu'. Tac nzo ndxep
men lath gu' co' inon ndacte no co' inanee ndacte
con che'n Diox, ndyaquen. Con'a, ngue niin con'
ndxe'loo gu' par thyon gu'ndxep. Thibacon' ndxé'.

Pabndyoodi'slooménconche'nxamodryoxban
men co'ngola’s loo Crist lath mén co' nguth.

35 Le' tediba na, ne'stolque' nzo ndxep meén co'
fiibdi'sloo gu': ¢Xa mod ryo xban ménnguth,a'? No
¢xadmod gac che'npe' meénladpe' men tedib vez, a'?
36 Aa que tont gu' co'se' tataa fiibdi's gu' loo xtaa gu'
no mbez gu': ;Xa mod ryo xban men nguth, yoo?
¢Xanaclad men co' que no men tedib vez, ne, yoo?

Ché' tarte ta' gu' cuent co'se' ngo gu' biz bin loo
yo0o, ner ndxa'b biz bina, ndxeloa, ndlyen biz bina,
(167 37 Co'se’ ngo gu' biz bin loo yo0o, indoode gu'
thib xan' fia'. Ndxe'leque', gu' teyoo thib quee biz
bin no maste, que naca nzob triu, que naca chol

tedib loo biz bin. 38 Ndxelo ngo meén biz bin loo
y0o, Diox ndli ndryoo nxyén biz bina xal ndlya's
Diox. Nondli Diox ndlyen biz bina xalque' nac thib
loo thib loo biz bin co' ngo meén loo yoo. 39 ¢Ché'
tarte fiee gu' rye loo bél'yoo co' naban co' nzo loo
izlyo', ilalte nac, 1é'? Ndxe'leque', nzo thib loo bél'
co'nac bél'yooladpe' meén. Le' tedibloo bél' na, nac
bél' chol ma' huan. Le' tedib loo bél' na, nac che'n
chol loo mbin. Le' tedib loo bél' na, nac che'n chol

loo mbeéel. 90Loo bé' nzo mbe' no huiz no mbeéelhui'
no taamas mbydaz. Per xa' fiaa thib thib con'a. No

nzo huaxloo con'loo izlyo' ndxé'. No xa' nac thib
thib con'a. No xa'que' nac mod co' nque xnii chol
con' co' nzo loo bé'. No xa'que' nac mod co' ndxu'
loo loo chol con' co' nzo loo izlyo' ndxe'. 41 Licque',
xa'le' flaa Xnii huiz co' ntenii loo bé' loo izlyo'. No
Xa'gueé' flaa xnii mbe'loo bé' co' nteniiloo izlyo'. No
Xa'gue' Naa xnli mbydaz. Xa'gué' fiaa Xnlii co' ntenii
thib loo mbydaz no tedib loo mbydaz. 42 Tataa gaca
loo mén, mén co' ngola's loo Diox por con che'n
Tad Crist ndoore' gath ména, co'se' ryo xban meéna
tedib vez, ne. Tac co'se' ndxath meén co' ndxela's
loo Diox por cén che'n Tad Crist, ndxeza' bél'yoo
lad men. Per co'se’' ryo xban mena lath mén nguth,
que no meéna thib lad cub co' ne'yiza'de thidtene
no co' ya ne'quéede yalguth loo thidtene. 43 Co'se'
gath chol mén, nca's mén xtaa mén xal thib con’
co' yende cOn ntac. Per co'se' ryo xban thebola,
bél'yoo lad thebol co' ryo xban quée xnii xal thib
con' co' ndxa'x béel. Lomisque' mod ne, co'se' nax
tin liz thib mbiiz naneele' na' ya yende fuerz mbiiz.
Nax bed mbiiz ante gath mbiiz. Per co'se' ryo xban
mbiiz co' mbuu's co'se' ndoore' gath mbiiz, anze'f

thib fuerz gap mbiiz co'se’' ryo xban mbiiz. 44 Co'se’
nca's men thib thebol co' ngola'sloo Tad Crist, nca's
meén thebola xalque' nac bél'yoo ladpe' thebol. Per
co'se' ryo xban thebol co' ngola's 1oo Diox por con
che'n Tad Crista, bél'yoo lad thebola gac che'npe’
bé'. Texal nzo bél'yoo lad men co' nac che'npe’
izlyo' ndxé', tataague' nzo bél'yoo lad men co' gac
che'npe' bé', ne.

45 Taandxé' ndub di's loo libr co' nac xti's Diox:
Ner mbi' co' ngo co' ngro' lee Adan, loo mbi'a mda'
Diox yalnaban. Per Tad Crist co' ne' tedib lée co'
nac Lult Adan, Crista nac Xpii co' nac Diox co'
nda' yalnaban loo meén thidtene. 46 Mén co' mblec
no mxen' DioX, ne'ngacte ména mén co' ngue no
yalnaban xal naban Crist. Ndxe'leque', nac ména
che'npe' izlyo' ndxe'. Yiloa, gaca loo mén co' ndx-
ela's loo Diox por con che'n Tad Crist, ban meéna
xalque' naban Tad Crist nalle' por con che'n Diox
co' nac Xpii. 47 Ner mbi' co' mxén' Diox, co' nee
di's, nac Adan, Diox mtoxcua' mbi'a con yoo che'n
izlyo', co' nee di's, ngoc Adan che'npe' izlyo' ndxe'.
Per Tad Crist co' mbi'th yiloa, Crist co' ne' tedib lee
Mbryop Mbi', Tad Crist nac che'npe'bé'. 48 Xalque'
ngoc Adan co' ngoc che'npe' izlyo', tataagué' nac
meén co' nac che'npe' izlyo', ne. No xalque' nac
Tad Crist co' nac che'npe' bé', tataague' nac men
co' ndxela's loo Tad Crist, nac ména che'npe' bé'.
49 Texal nac na' che'npe' izlyo' nalle', tataague'
gacaloona'lalque' gacna'xal Crist co' nac che'npe'
bé'.

50 Lyazen niin thib con' loo gu', mén huesen
por cdn che'n Crist: Mén co' nac ante bél' no ren,
co' nee di's, nac che'npe' izlyo' ndxe' no maste,

meéna yende mod yo0o 1oo con che'n Diox par fiibe'
Diox loo ména. Niin loo gu', ne: Mén co' alithe
ndxath co' ngoc ante con che'npe' izlyo' ndxe',
yende mod y0o meéna loo c6n che'n Diox par fiibe'
Diox par ne'gathte ména mas. >1 Hui' gu' nexa.
Daa ndlyaz non gu' no ta' gu' cuent con che'n thib
con' co' yende cho men tarte fiee: Iryede na' co'
ndxela's loo Diox por cdén che'n Tad Crist gath.
Ndxe'leque', ryete na' chaa, zye'loo. >2Huiza, chaa,
thib atilte gaca loo na' xal co'se' ntu' men no nxal'
men ngudloo mén. Gaca loo mén co'se’ gac lult
vez que' angl toc con trompet. Tac, licque', angl
que' toc con trompet. Le' sya, men co' ngola's loo
Diox por con che'n Tad Crist, mén co' nguth, ryo
Xban ména con thiblad meén co' thidtene ne'quéede
yalguth loo tedib vez. Le' na' co' be' naban hora
na, chaa, zye'loo, na' co' ndxela's oo Diox por con
che'n Tad Crist. 53 Tac naquinque' tataa gaca loo
na', na' co' ndxela's loo Diox por con che'n Tad
Crist,le'ladpe' na' co'yiza' ndxe' gac thib ladpe'na’'
co' ne'yiza'de thidtene. Lomisque' ne, naquinque’
gac le' ladpe' na' ndxe' co' ndxath gac thib ladpe'
na' co'yane'quéede yalguth loo tedib vez thidtene.
54 Co'se' bél'yoo ladpe' na' ndxe' co' ndxeza' zye'
loo par ya ne'yiza'da thidtene, no co'se' gaca loo
bél'yoo ladpe' na' ndxeé' co' ndxath zye' loo par ya
ne'tolode quée yalguth loo bél'yoo ladpe' na' tedib
vez, syare' gaca xal ndub di's loo libr co' nac xti's
Diox xal nac di's co' ndxab: Diox mbli gan par ya
ne'tolode gath meén. 55 Axta syare' gab na'loo Diox:
Diox quix U', Diox, tac ne'gathte nu' tedib vez par
tolo tyactii nu' loo con'a mas. No gab na'loo Diox:

Diox quix, U', Diox, ya yende ch6 mén tolo gath par
ca's men xtda meén panteodn. 56 Tac por con che'n
Xquin mén co' mblu' ley co' mxo'f Moisés loo mén
ndyactii men co'se' nquée yalguth loo mén. Leya
mquexu' men. 37 Per Diox quix Diox gab na' loo
Diox le' Diox mbli par ne'lide yalguth gan par ryo
xa' na'loo Diox par tith yo na'loo Diox. Tataa mbli
Diox ndxacaloona'por cdn che'n Tad Jesucristna'.

58 Por cona, mén huesen por cén che'n Crist, gu'
co' nque' lezon fiéen, toloque' gure nee gu' loo con
che'n Tad Crist. Thidte bli gu' yéc gu' no thidte bli
gu' lezo' gu' loo con che'n Tad Crist, ne. No tolo
té'th gu' no ta' gu' cuent par tyubdi's ndac gu' loo
con che'n zin' co' mxo'f zin' Tad Crist loo gu'. Gu'
nonque' no naneeque' gu'le' zin' co' ngue xo'f zin'
gu'loo Tad Crist, inacte con'a thib zin' anxle’, ndee
gu'.

16

Pab ngue ta' cuent loo mén thop men centav co
gac ayud par caa meén co'ndxela's xal mnibe’ Pab loo
men li meén.

1Le' con che'n ayud co' thop gu' par lyath no gu'
meén co' ndxela's, co' ngro xa' loo con che'n xab
izlyo' no co' ngoc che'npe' Diox, men co' ndyactii
ciuda Jerusalénna, ndlyazenli gu'i xal mblu'en no
xal mnibe'en loo mén co' nqueltaa loo cén che'n
Diox co' nqueltaa chol lugar par ned le'n yéezya'
che'n laaz meén galas. Tataa lyazen li gu', ne.
2 Ndlyazen co'se’ gac ner huiz sman, thib thib gu'
tan'que’ pla centav xal nda'i lugar loo gu' no xal
nzo gu'. Le'sya, co'se’ gal neen maa gu' par nedre’,
ya inquinte quée lyaa gu' hora par thop gu' ayud

T

co' naquin na' huiza. 3 No co'se' zin daa loo gu',
tel' na pla meén co' cui gu'. No leque tiempa tel'en
cart loo mena par tan cuent loo cart loo mén ciuda
Jerusalén le' meén co' nde 1a' tmi co' nac ayud co'
nac con'ndac co' mbli gu', mén co'nac mén co' hue'
carta nac men co' ndoo lite mtel' gu'. 4No chele' gu'
ndyac naquin gan con mena ciuda Jerusalén par
yild' nu' tmi, gan, xaa. Yende con lii. Thiba con'
ndxe'.

Pab mda’ cuent loo mén chope'yéez ya riid Pab.

5Le'tediba na, tan cuentloo gu', co'se' tenen ned
par ga neen maa gu' par nedre', nerleque’ con' lin,
gari'then par ned le'n yeezya' co' nac ned laaz men
macedon. Le'yiloa na, zin daa loo gu' le'n ciuda
Corint. 6 No thib descuid go non gu' ndxep tiemp.
O peser go non gu' par ri'then tiemp xil' le'n ciuda
gu'. Le'yiloa, co'se'ri'th tiemp xil',nee gu'xalligu’,
ya lyath no gu' daa ned ga que tee'en. 7 Taandxe'
ngue niin loo gu' tac indlyasten ante gal ri'then
loo gu' par gal neen mda gu' par nedre' no maste.
Ndxe'leque', ndlyazen gal too naan gu' no go non
gu' ndxep huiz chele' Tad Diox ta' lugar tataa gaca
loon. & Lomisque', ngue niin loo gu', ne: Daa be'
lyen' ndxep huiz le'n ciuda Efes axta riid Ini che'n

Pentecostés. 2 Tac nden'en le'n huiz ndxeé' Diox
mbli par huax mod mxyal' ned mxyal' yo' loon

par gon yalban par caba thib con' ndac loo meén co’
ndxon ron. Per meén co' nac ngolo ngola's, anze'f

huax nzo. No ndxecloo ména nee mena daa.
10 Chele' Timote zin loo gu', cua'’n gu' mod

nabe'ste go no gu' Timote par tyac lezo' Timote.
Tac Timote nxo'f zin' zin' c6n che'n Tad Crist, ne,
xalque' nxo'fzin'en zin'. 11 Cona, ngue niin loo gu":

Nec thib gu' no nec tedib gu' ne'xiis node gu' Tim-
ote. No ne'xydn'te gu' fiee gu' Timote. Ndxe'leque’,
ya tee ned gu' Timote co'se’ bii Timote par yende
coOn tyactii Timote ned co'se' yi'th Timote loon. Tac
daa ngue bed con mén co' ndxac hues na' par zin

Timote.
12 Le' con che'n hues na' Apol na, tan cuent loo

gu'. Huax vez mnaben loo hues na' Apol con
taamas meén co' ndxac hues na' par ngui'th nee
huesna' Apolméa gu' par nedre'. Per nec thib mod
no nec tedib mod tarte ta' Diox lugar yi'th hues na'
Apol loo gu' nalle'. Per yi'th hues na' Apol loo gu'
co'se' ta' lugara loo hues na' Apol.

Tré' ndub lultleque’ di's co’ gunii Pab Diox loo
mén co'ngoo loo con che'n Diox, ménco'ngo banle'n
ciuda Corint.

13Lomisque' ndlyazen, nalas gure gu'loo ryethe
con'. No gure nee gu' loo con' co' ndxela's na' loo
Tad Crist. Fque tee ban gu' xalque' meén co', licque',
mté'thque' no co' nda'que’ cuent con che'n Crist par
tyubdi's ndac gu' loo con che'n Crist. Blo gu' valor
loo gu'. No ne'zyebte gu' loo con' ndxela's gu' loo
Tad Crist. 14 Lomisque' ne, ndlyazen le' ryete con'
co'ndli gu'loo hues xtaagu', bli gu'i dib nzo yéc gu'
no dib nzo lezo' gu' xalque' meén co’, licque', nque’
lezo' fiée hues xtaa.

15 Nalle' ne, men huesen por cén che'n Crist, gu'
nonque' le' mén guliz Stef ngoc nerleque’' men co'
ngola's di's ndac con che'n Tad Crist co' nac ned
le'n yeezya' co' nac laaz mén acay. No non gu' le'
mena mblo yécque' par nxo'f zin' meéna thib zin' par
lyath no méena chol mén co' ndxela's, mén co' ngro
xa'loo con che'n xab izlyo' par ngoc ména che'npe’

Diox, loo chol gast no loo chol con' co' nde che
loo mena. 16 Lomisque' ne, ndlyazen le' thib thib
gu' lyath no ména. No ndlyazen lyath no gu' mén
co' nxo'f zin' con nu' no taamas mén co' nque zin'
loo c6n che'n Tad Crist. 17 Anze'f ndyac lezon tac

mzinle' Stef no Fortunat no Acaic. Tac mén ndxe'
ndlyath no nu' loo ryethe con' co' nde che loo nu'

co' ngoc di's ngac por con che'n gu' tac gu' yende
co'se' ngoc di's ngli gu'i. 18 Mén ndxe' mbli le' daa
ngo nagal lezo' no tataa mod mbli ména par ngo
nagallezo' gu'. Blu' gu' men ndxe'loo hues xtaa gu'
co' ndxela's par nedre' no ta' gu' cuent con che'n
meén ndxe'loo hues xtaa gu' par nedre'.

19 Men co' ndxela's co' nqueltaa par ned le'n
yeezya' c0' nac che'n laaz mén asia ngue nii Diox
loo gu'. Aquil no Priscil, no men co' ndxela's co'
nqueltaa liz Aquil no Priscil, rye ména ngue nii
Diox loo gu', ne, por lee Tad Crist. 20 Ryete mén co'
ndxac hues na' por lée Tad Crist ngue nii Diox loo
gu'. Co'se' nii thib thib gu' Diox loo xtaa gu', bde's
gu' yen Xtaa gu' xal nac mod co' ndxap gu' no xal
nac mod co' ndli gu'i lath xtaa gu'.

21Loo ye's co' mque'en ye's con ya'pe'en loo ye's
ndxe', daa Pab ngue nii Diox loo gu'.

22Chele' chol ménnzo co' ne'tyalte que'lezo' Tad
Jesucrist, mandit ména, co' nee di's, méndée gac
mena too zee too yal' par tetii tin' DioX meéna, yiloa.
la/laranatha, di'sco'needi's, Tad, U' co'nac Tad nu',

eU'.

23 Ndlyazen le' Tad Jesucrist na' tolo li anggac
mas con' ndac loo gu'. 24 Ndlyazen le' gu' non no
nanee gu'le' daanque'que'lezo' fieenryete gu' por

con che'n Tad Crist Jesus na', ndee gu'. Taandxe'
gaca.

